
	                                        Хроника 


● 1 сентябрьдә Буа муниципаль районында капиталь ремонттан соң М.Вахитов исемендәге татар гимназиясе ачылды. Тантанада ТР Дәүләт Советы Рәисе Фәрит Мөхәммәтшин, РФ Дәүләт Думасы депутаты Ринат Гобәйдуллин, ТР Дәүләт Советы депутаты Разил Вәлиев, республика ведомстволары вәкилләре катнашты.

“М.Вахитов исемендәге гимназия – бай тарихлы уку йорты, биредә күп кенә танылган фән эшлеклеләре һәм республика җитәкчеләре белем алган. Мин бу уку йорты төзекләндерелүгә бик шат. Ул алга таба да белемле һәм республика өчен файдалы шәхесләр тәрбияләр дип өметләнәм”, - диде Фәрит Мөхәммәтшин, буалыларны Белем көне белән тәбрик итеп.
Буа районы башлыгы Рафаэль Әбүзәров күрсәткән ярдәм өчен республика җитәкчелегенә рәхмәт белдерде. Разил Вәлиев Буада капиталь ремонттан соң татар гимназиясе ачылуын Татарстандагы истәлекле вакыйга дип атады. 
Дәүләт Советы Рәисе гимназия директорына заманча җиһаз сатып алу өчен сертификат, ә беренче сыйныф укучыларына букчалар тапшырды. 

Буа шәһәрендә Вахитов исемендәге татар мәктәбе 1922 елның 24 июнендә ачыла. 1928 елда ул – унъеллык мәктәп, ә 1934 елда Вахитов исемендәге урта мәктәп итеп үзгәртелә. 1992 елда мәктәпкә гимназия статусы бирелә.
Әлеге гимназия биредә күп кенә танылган мәдәният, фән һәм сәнгать әһелләренең белем алуы белән данлыклы. Алар арасында язучылар Барлас Камалов, Әхмәт Рәшит, Равил Кукушкин, Шәриф Хөсәенов, галимнәр Фоат Гарифуллин, Рифкать Газизов һәм башкалар бар.
Хәзерге вакытта гимназиянең педагоглар коллективы укыту-тәрбия процессына укыту һәм тәрбия бирүдә заманча педагогик технологияләрне уңышлы кертә, халык педагогикасын һәм татар халкы традицияләрен куллану сәбәпле югары нәтиҗәләргә ирешә. 2010 елда гимназия “Матур мәктәп” конкурсының “Шәхес мәктәбе” номинациясендә республика лауреаты булды.
2009 елның 19 ноябрендә ТР Дәүләт Советының Мәдәният, фән, мәгариф һәм милли мәсьәләләр комитетының күчмә утырышы барышында парламентарийлар гимназия бинасы белән танышкан һәм аңа капиталь ремонт үткәрергә кирәк дигән нәтиҗәгә килгән була.
Бик нык тузганлыгын исәпкә алып, Буа районы җитәкчелеге тарафыннан бинада капиталь ремонт үткәрү һәм мәктәпне 40 урынга исәпләнгән “Чишмә” мәктәпкәчә белем бирү учреждениесе бинасына урнаштыру турында карар кабул ителә. Эшләрнең смета бәясе 43100 мең сум тәшкил итә.
Татарстан Дәүләт Советы Рәисе һәм аны озатып йөрүче затлар гимназия бинасын карады, укытучылар белән аралашты. Фәрит Мөхәммәтшин Интернеттан иң оста файдаланучыларга бүләкләр тапшырды.
Эшлекле сәфәр барышында Татарстан парламенты башлыгы тагын берничә объектта булды. Бөек Ватан сугышы ветераннары өчен төзелгән  торак йортны карады.  Ил һәм республика җитәкчелегенең ветераннарны торак белән тәэмин итү мәсьәләсенә җитди игътибар бирүен билгеләп үтте. Яңа фатир алучыларны өй туйлары белән котлады.
Аннары Дәүләт Советы Pәисе Буада күпфункцияле үзәкне ачу тантанасында катнашты. Фәрит Мөхәммәтшин бу үзәкнең ачылуы Буада яшәүчеләр өчен уңайлы булачак, чөнки биредә социаль хезмәтләр бер бинада урнашкан, дип билгеләп үтте. Буа районында шулай ук Россия Пенсия фондының Буа районы идарәсе рәсми рәвештә ачылды. 
Буа районында яшәүчеләр өчен “Яшьләр” паркында күпфункцияле физкультура-сәламәтләндерү комплексы төзелеше башлану да зур бүләк булды.

“Буада яшәүчеләр тырыш, эшчән булулары белән шәһәрне яхшы якка үзгәртә”, - диде ТР Дәүләт Советы Рәисе. Ул район җитәкчелегенең авыл хуҗалыгы продукцияләре бәясен тотрыклы итү һәм халыкны азык-төлек белән тәэмин итү өчен бар көчен куюын белдерде.
● 1 сентябрьдә, Белем көнендә, ТР Дәүләт Советы депутатлары яңа уку елыбашлануга багышланган тантаналы чараларда катнашты. 

Кукмара районында төзекләндерүдән соң Сәрдекбаш урта мәктәбе ачылды. Укучыларны бәйрәм белән ТР Дәүләт Советы Рәисе урынбасары Римма Ратникова котлады. Парламент башлыгы урынбасары Александр Гусев Яшел Үзән шәһәре гимназиясе укучыларын сәламләде. 
Казанның Совет районында 178 нче мәгариф үзәге ачылышында ТР Дәүләт Советы Секретаре Лилия Маврина катнашты. Соңрак ул 15 нче мәктәптәге Белем бәйрәмендә булды.  

Дәүләт корылышы һәм җирле үзидарә комитеты рәисе Валентина Липужина Белем көне белән якташларын – Алексеевск районының 1 нче мәктәп укучыларын котлады. Аның урынбасары Хафиз Миргалимов Яр Чаллының 56 нчы мәктәбе укытучылары һәм укучылары белән очрашты.

Законлылык һәм хокук тәртибе комитеты рәисе Шакир Яһудин Чүпрәле районы Иске Чүпрәле авылының 2 нче мәктәбендә булды. Аның урынбасары Рафил Ногманов Әгерҗе укучылары белән очрашты.  
Казанның 87 нче мәктәбендәге тантаналы чарада Бюджет, салымнар һәм финанслар комитеты рәисе Морат Гаделшин катнашты. Аның урынбасары Аида Шәрипова Белем көнен үзенең туган шәһәре Яр Чаллыдагы 26 нчы мәктәптә үткәрде.

 Икътисад, инвестицияләр һәм эшкуарлык комитеты рәисе Марат Галиев яңа уку елы башлану белән Казан дәүләт финанс-икътисад институты студентларын котлады. Аның урынбасары Марат Хәйруллин Казанның 57 нче мәктәп укучыларын сәламләде. 
Экология, табигатьтән файдалану һәм аграр мәсьәләләр комитеты рәисе Валерий Васильев Белем көнендә Чистай шәһәренең 4 нче мәктәбе укучыларын һәм педагогларын сәламләде. Аның урынбасары Илсур Сафиуллин Алабуга шәһәре укучылары белән очрашты.
Белем көне уңаеннан үз котлауларын Яр Чаллының 7, 11, 56 мәктәпләре укучыларына Социаль сәясәт комитеты рәисе Светлана Захарова җиткерде. Аның урынбасары Василий Логинов Казанның 147 нче мәктәбенә барды. 
Социаль сәясәт комитеты әгъзасы, ТР Дәүләт Советы карамагындагы Иҗтимагый яшьләр палатасы рәисе Евгений Ефимов Казанда 111 нче мәктәптә тантаналы линейкада булды.

Мәдәният, фән, мәгариф һәм милли мәсьәләләр комитеты рәисе Разил Вәлиев Буа шәһәренең Мулланур Вахитов исемендәге татар гимназиясенең капиталь ремонттан соң тантаналы ачылышында катнашты. 

ТР Дәүләт Советының Татарстан Республикасы законнарының татар һәм рус телләрендәге тәңгәллеген билгеләү комиссиясе рәисе Роберт Миңнуллин Казанның 17 нче гимназиясендә булды.
● 3 сентябрьдә ТР Дәүләт Советы каршында оешкан ТР Иҗтимагый яшьләр палатасы советы Идел буе федераль округының Яшьләр парламенты структуралары җитәкчеләре һәм “Украина төбәкләре яшьләре берлеге” Бөтенукраина яшьләре иҗтимагый оешмасы лидерлары белән очрашты. Очрашуда шулай ук Татарстан парламенты Рәисе урынбасары Римма Ратникова, Социаль сәясәт комитеты рәисе Светлана Захарова катнашты.
Әлеге очрашу Яшьләр парламент структуралары җитәкчеләренең 3-4 сентябрьдә Казанда уза торган “Яшьләр парламентаризмын үстерүдә яңа карашлар һәм яшьләр сәясәтен тормышка ашыруда катнашу” дип исемләнгән төбәкара киңәшмәсе кысаларында оештырылды. 
Киңәшмәдә катнашу өчен, Татарстан башкаласына Идел буе федераль округына кергән төбәкләрдәге яшьләр парламентларының егермегә якын җитәкчесе, “Украина төбәкләре яшьләре берлеге” Бөтенукраина яшьләре иҗтимагый оешмасы лидерлары килде. Алар Идел буе федераль округына кергән төбәкләрдә һәм БДБ илләрендә дәүләт яшьләр сәясәтен һәм “Яшьләр парламентаризмы: киләчәк өчен кадрлар” проектын тормышка ашыру механизмнары турында фикер алыша. 

Римма Ратникова, яшьләрне Татарстан парламенты башлыгы Фәрит Мөхәммәтшин исеменнән сәламләп, фикер алышу вакытында Татарстанда яшьләр сәясәтен тормышка ашыру үзенчәлекләре белән таныштырды. Аның сүзләренә караганда, яшьләр сәясәте булсын өчен, төбәк җитәкчеләренең моны аңлавы кирәк. Шулай ук өлгереп җиткән, актив, диалог алып барырлык яшьләрнең дә булуы зарур. 

Вице-спикер ассызыклап үткәнчә, республикада да төптән уйланылган яшьләр сәясәте җиңелдән бирелмәгән. Хәзер исә ТР Иҗтимагый яшьләр палатасы, ТР Дәүләт Советында һәм РФ Дәүләт Думасында яшь депутатлар бар. “Без алар белән чын мәгънәсендә - партнерлар”, - диде ул.

Р.Ратникова ТР Иҗтимагый палатасының кадрлар тәрбияләү өчен менә дигән мәйданчык булуын билгеләп үтеп, палата әгъзаларының парламентта карала торган закон проектларына карата үз фикерләрен җиткерүен әйтте. Ул яшьләрнең һәрвакыт үсештә икәнлеген һәм аларга таянырга мөмкин булуын белдерде. 

Татарстан парламентының яшь депутаты Анастасия Исаева кунакларны республикада эшләп килүче “Яшь парламентарийлар мәктәбе” эшчәнлеге белән таныштырды. “Әлеге мәктәп лидерлык сыйфатлары булган кадрлар әзерләү өчен оештырылды”, - дип белдерде яшь депутат. Шулай ук аның яшь парламентарийларга сәяси белемнәр бирүгә корылганлыгын да әйтте. 

Очрашуда шулай ук Идел буе федераль округының Яшьләр парламентлары ассоциациясе рәисе Сергей Бочаров, Бөтенукраина яшьләре иҗтимагый оешмасы лидерлары, РФ Яшьләр парламентлары ассоциациясе рәисе урынбасары Александр Бажин чыгыш ясады. 
Ахырдан ТР Яшьләр иҗтимагый палатасы һәм Украина төбәкләре яшьләре берлеге арасында хезмәттәшлек турында килешү төзелде.
● 7 сентябрьдә Дәүләт Советы Рәисе Фәрит Мөхәммәтшин Балтач районына эшлекле сәфәр кылды. Аны Мәгариф һәм фән министры Альберт Гыйльметдинов һәм РФ Дәүләт Думасы депутаты, Физкультура һәм спорт комитеты рәисе урынбасары Илдар Гыйльметдинов озатып йөрде.
Фәрит Мөхәммәтшин районның Кече Лызи авылында яңа мәктәп ачылу тантанасында катнашты. Яңа мәктәпле булу кечелызилыларның күптәнге хыялы иде. 
Узган елның ноябрь аенда Кече Лызи урта мәктәбе попечительләр советы рәисе Илдар Солтанов “Бердәм Россия” партиясе рәисе Владимир Путинның Казандагы гражданнарны кабул итү бүлмәсендә ТР парламенты башлыгы Фәрит Мөхәммәтшин янына килеп: “Мәктәбебез авария хәлендә. Төрле милләт балаларын берләштергән, удмурт халкының мәдәни үзәге булып торган учакны сакларга, яңа мәктәп төзергә ярдәм итсәгез иде”, – дип гозерен җиткергән иде. Берничә атнадан соң Фәрит Мөхәммәтшин җитәкчелегендәге делегация Балтачтагы хәлне үзе барып карады. “Мәктәбегез, сез әйткәнчә үк, авария хәлендә түгел, әлегә түбәсен ябып торыгыз, тора-бара ярдәм итү юлларын эзләрбез”, – дигән иде Дәүләт Советы рәисе. 
Төзүчеләр җәй дәвамында яңа мәктәпне сафка бастырган. Әлеге “белем чишмәсе”ндә җиде авылдан барлыгы 147 бала белем ала, ә мәктәп үзе 162 урынга исәпләнгән. Монда удмурт, татар, рус, әрмән, украин балалары белем ала. Мәктәп удмурт язучысы, репрессия еллары корбаны булган Григорий Медведев исемен йөртәчәк. 
Мәктәпне төзү 68 миллион сумга төшкән. Фәрит Мөхәммәтшин аларга компьютер классы бүләк итте. 
“Бердәм Россия” партиясе проекты кысаларында төзелеп, Балтачта ачылган, берьюлы 20 дән артык спорт төре белән шөгыльләнергә мөмкинлек бирүче спорт залы да укучыларның сәламәтлеген кайгыртуны күздә тота. 
Район кунаклары, мәктәпне карагач, “Бердәм Россия” партиясе социаль проектын тормышка ашыру кысаларында төзелгән универсаль спорт залын ачу тантанасына китте. Биредә спорт мәктәбе бар, анда 1159 укучы шөгыльләнә. Фәрит Мөхәммәтшин яңа комплекс җитәкчелегенә, спорт җиһазлары алу өчен, 100 мең сумга сертификат тапшырды. 

Республика парламенты башлыгы эшлекле сәфәр кысаларында Бөек Ватан сугышы ветеранының тол хатыны йортында булды. Ул йорт ветераннарның торак шартларын яхшырту программасы буенча төзелгән.
Моннан тыш, Фәрит Мөхәммәтшин күптән түгел капиталь ремонт төгәлләнгән йортта яшәүчеләр белән дә очрашты. 
●  8 сентябрьдә Дәүләт Советы Рәисе Фәрит Мөхәммәтшин Иран Ислам Республикасының Казандагы Генераль консулы Реза Багбан Кондорины кабул итте.
Иран ягы күрсәтмәсе буенча Иранның Казандагы дипломатик миссиясе җитәкчесе Фәрит Мөхәммәтшинга Иран Мәҗлесе Советы вице-рәисе Сәед Мөхәммәд Хәсән Әбу Тораби Фәрдның Иран Ислам Республикасына рәсми визит белән килергә чакырган хатын тапшырды. “Ике ил арасында тарихи дуслык җепләрен ныгыту юнәлешенә тугры калып, шулай ук дусларча мөнәсәбәтләрне үстерү һәм киңәйтү эшендә парламентара хезмәттәшлекнең нәтиҗәле роленең әһәмиятен аңлап, сезне Иран Ислам Республикасына чакырып калам”, - диелә хатта. 

Татарстан парламенты башлыгы, Кондори әфәндене сәламләп, чакыру өчен ихластан хөрмәт һәм рәхмәт сүзләрен җиткерүен сорады. “Безнең өчен сезнең дәүләтегез, Иран парламенты эшчәнлеге һәм илегезнең борынгы мәдәнияте зур кызыксыну уята”, - диде Фәрит Мөхәммәтшин. Иранның Казандагы Генераль консулы, үз чиратында, ниятләнгән визитның мөнәсәбәтләрне ныгыту, шулай ук Татарстан һәм Иран арасында парламентара мөнәсәбәтләрне үстерүгә хезмәт итәчәгенә ышаныч белдерде. 

Очрашуда шулай ук ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев, Иранның Казандагы дипломатик миссиясе хезмәткәрләре катнашты. 
● 8 сентябрьдә Дәүләт Советы Рәисе, “Бердәм Россия” партиясе Татарстан төбәк бүлеге сәяси советы Секретаре Фәрит Мөхәммәтшин партия лидеры Владимир Путинның җәмәгатьчелекне кабул итү бүлмәсендә бер төркем кешеләрне кабул итте. Һәм шул ук вакытта кабул итү бүлмәсенең ике еллык эшчәнлегенә нәтиҗә ясады. 

Ике ел эчендә биредә гражданнарны ТР Президенты Рөстәм Миңнеханов, республиканың беренче Президенты, ТР Дәүләт Киңәшчесе Минтимер Шәймиев, ТР Дәүләт Советы Рәисе Фәрит Мөхәммәтшин, ТР Премьер-министры Илдар Халиков һәм Казан мэры Илсур Метшин, төрле министрлык җитәкчеләре кабул иткән. 

Кабул итү бүлмәсенә килүчеләр урыннардагы хакимият органнарында яклау тапмаган, проблеманы хәл итә алмаган кешеләр. Мәсәлән, Миләүшә Маннурова үзе яшәгән 90 еллык йортның түбәсен ремонтлату артыннан йөри, ә Роберт Гыйззәтуллин яшь гаиләләр өчен эшләнгән программа буенча откан фатирга “ана капиталы”н залог итеп кертүдә кыенлыклар кичерә. Казанның Борисоглебское бистәсендә мәчет салу эшенә алынган Мидхәт Шакиров үзләренә матди ярдәм сорый. 

Роберт Гыйззәтуллин сүзләренә караганда, банклар ана капиталына сертификатны торак өчен беренчел кертем буларак кабул итүдән баш тарта. Чөнки банклар сертификатны “гарант” дип санамый. Фәрит Мөхәммәтшин, Р.Гыйззәтуллин гаиләсе белән очрашып сөйләшкәч, бу мәсьәләне өйрәнеп, проблеманы хәл итү юлларын эзләргә вәгъдә итте. Спикер, әлеге проблеманы хәл итү максатыннан, закон чыгару инициативасын эшләү мөмкинлеген дә билгеләп үтте. 

Журналистлар белән очрашу барышында Фәрит Мөхәммәтшин белдергәнчә, В.Путин кабул итү бүлмәсенә килгән 5450 мөрәҗәгатьнең 30 проценты уңай хәл ителгән, Россия буенча бу күрсәткеч - 20 процент тирәсе. “Йөз процентка беркайчан да ирешеп булмаячак. Чөнки бер инстанциядә дә чишелеш табып булмый торган хокукый-юридик коллизияләр бар. Мондый очракларда без судларга мөрәҗәгать итәргә киңәш итәбез. Чөнки халыкның хокукый яктан белеме бик сыек. 30 процент чагыштырмача начар күрсәткеч түгел дип уйлыйм. Без алга таба да көнүзәк проблемаларны чишүне дәвам итү бурычын куярга тиеш. Сер түгел: бирегә кайберәүләр хокук нормаларына сыймый торган карарларга да өмет итеп килә”, - диде Фәрит Мөхәммәтшин.

Халыкны ни борчый дигәндә, иң беренче урында – торак белән бәйле һәм торак-коммуналь хуҗалыктагы озак еллар дәвамында чишелми килгән проблемалар, икенчедә - социаль иминият һәм социаль яклау, өченчедә - суд-башкару системасы белән бәйлеләре. 

Татарстан парламенты башлыгы искәртеп үткәнчә, хакимият белән халык арасында диалог булырга тиеш. Аның фикеренчә, гражданнарны кабул итү, аларның проблемалары хакында сөйләшү – җиңел эш түгел.

Фәрит Мөхәммәтшин журналистлар белән очрашу вакытында “гражданнарны кабул итү институты”н акрынлап урыннарга күчерү зарурлыгын билгеләп үтте. Кирәкле киңәшне урыннарда алу мөмкинлеге күбрәк гражданнарга үз проблемаларын хәл итәргә мөмкинлек бирәчәк. Әлегә В.Путин кабул итү бүлмәсенә мөрәҗәгать итүчеләрнең 75 процентын Казан халкы тәшкил итә, 5 проценты – Яр Чаллыдан. 
● 8 сентябрьдә ТР Дәүләт Советы Рәисе Фәрит Мөхәммәтшин исеменә  Чечен Республикасы Парламенты Рәисе Дукувахи Абдерахмановтан котлау телеграммасы килде. 
“Сезне Чечен Республикасы парламентарийлары исеменнән бөек бәйрәм - Ураза гаете белән котлыйм. Сезгә чын күңелдән бәйрәм көннәрендә Аллаһның рәхмәтен, тынычлык һәм шатлык, бәхет һәм сәламәтлек, күңел тынычлыгы, барлык эшләрегездә һәм башлангычларда уңышлар телим”, - диелә тәбрикнамәдә. 
●  9 сентябрьдә Ярославльдә “Бүгенге дәүләт: демократия стандартлары һәм нәтиҗәлелек критерийлары” шигаре астында ике көнлек Бөтендөнья сәяси форумы башланды. Аның эшендә Татарстан Республикасы Дәүләт Советы Рәисе Фәрит Мөхәммәтшин катнашты.

Быел үзенең 1000 еллыгын билгеләп үтүче Ярославль дөньяның күп кенә илләреннән абруйлы дәүләт һәм сәясәт эшлеклеләре, бизнес, фән һәм мәгариф вәкилләре, сәясәт белеме, икътисад һәм хокук өлкәсендәге экспертларның очрашу урынына әверелде. Бәхәсләр тугыз телдә алып барылды.

●  9 сентябрьдә ТР Иҗтимагый палатасында сәяси партияләр һәм “Татарстан – Яңа гасыр” хәрәкәте вәкилләре “Гадел сайлаулар өчен” килешүен имзалады.

Килешүне имзалауга багышланган түгәрәк өстәлдә ТР Дәүләт Советы Рәисе урынбасары, “Бердәм Россия” партиясенең Татарстан төбәк бүлеге сәяси советы Секретаре урынбасары Римма Ратникова, ТР Иҗтимагый палата рәисе Илгиз Хәйруллин, ТР Үзәк сайлау комиссиясе рәисе Анатолий Фомин, «Справедливая Россия», «Яблоко», «Правое дело», "Патриоты России" партияләре һәм Татарстан иҗтимагый оешмалар вәкилләре катнашты. 

Килешү текстында 2010 елның 10 октябрендә Татарстан Республикасы муниципаль берәмлекләрнең вәкиллекле органнарына депутатлар сайлаулары булуы әйтелә. “Безнең киләчәкне билгеләүче сайлауларның закон, демократик принциплар һәм гражданнарның конституцион хокуклары буенча узуы мөһим. Безне республиканы гөрләп алга бара торган итү, татарстанлыларның яшәү сыйфатын яхшыртуга омтылыш берләштерә”, - диелә анда.

Римма Ратникова, килешүгә кул куйганда, сәяси оппонентлары белән бер өстәл артында җыелу мөмкинлеге чыгуга шат булуын, моның Татарстан гражданнарының сәяси культурасы югары дәрәҗәдә булуын дәлилләвен билгеләп үтте. 

“Булачак сайлауларда катнашучыларның мәнфәгатьләре төрле, әмма җәмгыятьнең барлык әгъзаларын канәгатьләндерә торган бердәм линияне эшләргә кирәк, - дип саный ТР Иҗтимагый палатасы рәисе Илгиз Хәйруллин. Килешүне имзалаучылар бергә җыелып уртак проблемалар турында сөйләшү мөмкинлеге тудырган өчен рәхмәт белдерде. 
Әмма биредә тәкъдим ителгән документка КПРФ һәм ЛДПР оппозицион партия вәкилләре кул куюдан баш тартты. 
● 10 сентябрьдә  Экология, табигатьтән файдалану һәм аграр мәсьәләләр комитеты утырышы булды (тулырак Дәүләт Советы комитетлары бүлегендә).
● 14 сентябрьдә Икътисад, инвестицияләр һәм эшкуарлык комитеты утырышы булды (тулырак Дәүләт Советы комитетлары бүлегендә). 
● 14 сентябрьдә Мәдәният, фән, мәгариф һәм милли мәсьәләләр комитеты утырышы узды (тулырак Дәүләт Советы комитетлары бүлегендә).
●  14 сентябрьдә Бюджет, салымнар һәм финанслар комитеты утырышы булды (тулырак Дәүләт Советы комитетлары бүлегендә).
● 14 сентябрьдә Дәүләт корылышы һәм җирле үзидарә комитеты утырышы узды (тулырак Дәүләт Советы комитетлары бүлегендә.)
● 14 сентябрьдә Законлылык һәм хокук тәртибе комитетының Чүпрәле районында күчмә утырышы узды (тулырак Дәүләт Советы комитетлары бүлегендә).
● 15 сентябрьдә Социаль сәясәт комитеты утырышы узды (тулырак Дәүләт Советы комитетлары бүлегендә).
● 15 сентябрьдә  Яшел Үзәннең А.С.Пушкин исемендәге 9 нчы лицеенда ТР Дәүләт Советы Рәисе Фәрит Мөхәммәтшин катнашында “Гражданин һәм сайлаулар” темасына багышланган ачык парламент дәресе узды. Татарстан мәктәпләрендә гражданлык дәресләре атнасы старт алды.
Татарстан мәктәпләрендә мондый дәресләр икенче ел рәттән үткәрелә. “Заман яшьләре республика шәһәрләре һәм районнарындагы иҗтимагый процесслар белән актив кызыксына. Тикмәгә генә сайлау хокукы 21 яшьтән 18 яшькә төшерелмәде”, - диде Фәрит Мөхәммәтшин.
“Сайлаулар – демократиянең мөһим элементы, билгеле булганча, демократик формалар нәтиҗәлерәк”, - дип билгеләп үтте ТР Дәүләт Советы спикеры, унынчы сыйныф укучыларына мөрәҗәгать итеп. 
Ул 2010 елның 10 октябрендә Татарстанда хакимиятнең муниципаль органнарына сайлаулар узачагын  искәртеп, республикада 9700гә якын авыл җирлеге, район һәм шәһәр дәрәҗәсендә депутатлар сайларга кирәк булачагын әйтте.
Ачык дәрестә исә өлкән сыйныф укучылары “сәяси сайлаулар” төшенчәсен формалаштырырга тырышты, сайлау хокукы принциплары һәм сайлау системасы турында фикер алышты. Бигрәк тә сайлаулар вакытында сәяси культура һәм яшьләрне сәяси агарту кебек темалар зур кызыксыну уятты. Укучылар арасында сайлаулар уздыру файдасыз дип санаучылар да табылды. “Кайвакыт түрәләр тормышның хәреф һәм саннардан гына түгел, конкрет эшләрдән дә торганлыгын аңламый”, - диде унынчы сыйныф укучысы Тимур.

ТР Дәүләт Советы Рәисе егетне үз фикерен белдергәне өчен мактады һәм республикада яшьләр парламенты эше турында сөйләде. Анда актив тормыш позициясе булган яшьләр үз потенциалын тормышка ашыра ала.

Укучылар спикерга күптән түгел генә социологик сорашу үткәрүләре турында сөйләде. Мәктәп янында 18 яшьлек һәм өлкәнрәк кешеләрдән сораштыру үткәрелгән. Барлык респондентлар да булачак сайлаулар турында белүен, әмма күбесе депутатлыкка кандидатлар һәм аларның сайлау алды программалары белән таныш түгеллеген әйткән. 18 яшьтән алып 30 яшькәчә гражданнар сайлауларга бармаячакларын белдергән. 45 яшьлек һәм өлкәнрәкләр уңай җавап биргән. Алар Яшел Үзәндә яшәү дәрәҗәсе яхшыруга ышануын һәм тавыш бирүдә катнашырга җыенуын белдергән.

Очрашуга йомгак ясап, Фәрит Мөхәммәтшин яшьләрнең сайлау системасын белергә, җәмгыять тормышында һәм булачак хакимиятне формалаштыруда катнашырга тиешлеген әйтте. ТР Дәүләт Советы Рәисе укытучыларга һәм лицей директорына “На стыке веков” китабын, Татарстан Республикасы яңа тарихының 3 томлыгын тапшырды һәм өлкән сыйныф укучыларын Дәүләт Советына экскурсиягә чакырды.

Татарстан парламенты башлыгы  журналистлар белән фикер алышканда, җирле үзидарә һәм дәүләт хакимияте органнарында яшьләрнең күп булуын теләвен җиткерде. 
● 15 сентябрьдә Дәүләт Советы Президиумының парламент каникулыннан соң беренче утырышы узды.
Дәүләт Советы Рәисе Фәрит Мөхәммәтшин, аны ачып, кайбер объектив сәбәпләр аркасында парламентчыларның каникул вакыты бик киеренке үтүен билгеләп үтте. Киеренкелек исә моңарчы күрелмәгән корылыкка, күп кенә социаль объектларның файдалануга тапшырылуына һәм республикада иҗтимагый-сәяси тормышның кайбер вакыйгаларына бәйле булган.

Фәрит Мөхәммәтшин утырышта катнашучыларны иң элек ике зур иҗтимагый-сәяси чара – Ярославльдә үткән дөньякүләм сәяси форум һәм Түбән Новгородта узган "Бердәм Россия" төбәкара конференциясе йомгаклары белән кыскача гына таныштырып үтте. Чараның соңгысында, аның әйтүенчә, Татарстан уңай мисал буларак күп тапкырлар искә алынган, ә "КамАЗ" ачык акционерлык җәмгыяте генераль директоры Сергей Когогин белән ТР Төзелеш, архитектура һәм торак-коммуналь хуҗалык министры Марат Хөснуллин чыгышлары РФ Хөкүмәте башлыгы Владимир Путин тарафыннан югары бәяләнгән. 
Дәүләт Советы Рәисе, муниципаль сайлауларга тукталып: "Безгә, депутатларга, сәясәтчеләргә, әлеге эштән читтә калырга ярамый. Җирле хакимият органнарына аек акыллы, җаваплы кешеләрнең килүе кирәк. Муниципаль һәм дәүләт хезмәте өчен кадрларны тиешенчә әзерләүне дә игътибар үзәгенә алу зарур", - дип билгеләп үтте. 
Парламент башлыгы икенче бер җаваплы бурыч итеп Бөтенроссия халык санын алуны телгә алды. Аның әйтүенчә, әлеге чараның йомгаклары мөһимлегенә  җиңелчә карарга ярамый, чөнки алар дәүләтне үстерүнең милли, гендер, социаль, яшьләр һ.б. стратегияләренә нигез итеп алыначак. 
Парламентның чираттагы утырышын уздыру мәсьәләсе буенча Дәүләт Советы Секретаре Лилия Маврина чыгыш ясады. 
Дүртенче чакырылыштагы ТР Дәүләт Советының уникенче утырышы 23 сентябрьдә узачак. Сессиянең көн тәртибенә җитмеш дүрт мәсьәлә чыгарыла. Аларның алтмыш бере – ТР закон проектлары, җидесе – федераль законнар проектлары, закон чыгару иницитивалары белән бәйле. Алты мәсьәлә буенча ТР Дәүләт Советы карарлары чыгару көтелә. Закон проектларының утыздан артыгы районнардагы җәмәгать судьяларының суд участогы чикләрен билгеләүгә кагылышлы. 
Депутатлар, аерым алганда, беренче укылышта “2010 елга Татарстан Республикасы бюджеты турында” ТР Законына үзгәрешләр кертү турында”, “Татарстан Республикасы кулланучылар базарындагы эшчәнлекнең дәүләт тарафыннан көйләнүе турында”, "Пенсиягә федераль социаль өстәмә күләмен билгеләү өчен Татарстан Республикасында 2011 елга пенсионерның яшәү минимумы күләмен билгеләү турында", “Татарстан Республикасы бәйрәм һәм истәлекле көннәре турында” ТР Законының 1 статьясына үзгәрешләр кертү турында” закон проектларын караячак. 
Шулай ук сессиянең көн тәртибенә ТР Дәүләт Советы, 2010 елда Бөтенроссия халык санын алуга әзерлек уңаеннан, татар халкына мөрәҗәгать белән чыгуга бәйле мәсьәлә дә кертелә. 
“Хөкүмәт сәгате”, “Ветераннар турында” һәм “Россия Федерациясендә инвалидларны социаль яклау турында” федераль законнар нигезендә, торак шартларын яхшыртуга хокукы булган гражданнарны торак белән тәэмин итү мәсьәләсенә багышлана. 
Президиум шулай ук ТР Дәүләт Советы депутаты ярдәмчесе турында нигезләмәне (республика парламенты депутатлары ярдәмчеләренә карата төп таләпләрне, аларның хокукларын һәм бурычларын җайга салучы) раслады. 
Шулай ук ТР Дәүләт Советының 2010 елның IV кварталында эшен оештыру буенча чаралар планы нигез итеп алынды. 
● 15 сентябрьдә “Пирамида” мәдәни-күңел ачу комплексында VI Казан Халыкара мөселман киносының тантаналы ачылышы булып үтте. Анда Россия Мөфтиләр шурасы рәисе, фестивальнең президенты шәех Равил Гайнетдин, ТР Дәүләт Советы Рәисе Фәрит Мөхәммәтшин, ТР Премьер-министры урынбасары – Мәдәният министры Зилә Вәлиева катнашты. 

Казан мөселман киносы фестиваленә быел 60 илдән гариза кабул ителде. Төркия, Иран, Мисыр, Согуд Гарәбстаны, Сирия, Бөекбритания, Канада, Франция, Һиндстан кебек ел саен катнаша торган илләр белән беррәттән, Гонконг кинематографистлары да беренче тапкыр үз эшләрен тәкъдим итте. Җибәрелгән фильмнар саны ягыннан Иран, Мисыр, Россия, Һиндстан, Франция лидер булып тора. Конкурс программасына 28 илдән 51 кинокартина кертелде. 
Фестивальнең әхлакый кыйммәтләрне, милли гореф-гадәтләрне чагылдыруда, тынычлык, игелеклелек, кешелеклелек кебек идеяләрне алга сөрүдә зур роль уйнаганын шәех Равил Гайнетдин билгеләп үтте. “Фестивальнең максаты – диннәр арасындагы диалогны ныгыту, гуманлылык идеяләрен күтәрү. Ислам кыйммәтләре зур әхлакый потенциалга ия. Фестиваль үзенең кирәкле һәм әһәмиятле булуын раслый алды”, - диде мөфти.
Фәрит Мөхәммәтшин, үз чиратында: “Без бу фестивальгә зур әһәмият бирәбез. Бүген мөселман киносы яңара. Толерантлы фильмнар елдан-ел популяр булган, кызыклы һәм җәмгыять тормышында үз урынын таба торган мөселман мәдәниятын ача һәм алга этәрә. Мин тәкъдим ителгән фильмнарның саны арту гына түгел, сыйфаты да яхшыру белән горурланам. Мөселман киносы халыкта зур кызыксыну уята”, - дип белдерде. 
Дәүләт Советы Рәисе фестиваль кунакларына ТР Президенты Рөстәм Миңнехановның котлау юлламасын ирештерде. “Шунысы мөһим: фестиваль цивилизацияләр, мәдәниятләр һәм диннәр арасындагы диалогны ныгыта һәм үстерә, шуның белән ул тамашачылар игътибарын яулый да. Кино аша гуманлылык, мәхәббәт, толерантлык идеалларын таныту өчен зур мөмкинлекләр ачыла. Казан фестиваленең популярлыгы арта. Аның географиясе дә киңәя. Алты ел дәвамында фестивальдә дөньяның кырыктан артык иле катнаша. Быелгы фестиваль да кунаклар һәм катнашучылар өчен дуслар табу урынына әвереләчәк һәм милләтара тынычлык урнаштыруга, килешүгә хезмәт итәчәк”, - диелә Президент юлламасында. 
● ТР Дәүләт Советы Рәисе Фәрит Мөхәммәтшин, 2010-2012 елларда Европа Советының Җирле һәм төбәк хакимиятләре конгрессында катнашу өчен, РФ Президенты карары белән, Россия делегациясе составына кертелде. Россия делегациясе составында безнең илдән 35 кеше бар.
Фәрит Мөхәммәтшин РФ делегациясе составында 2001 елдан бирле эшли. Ул 2004 елдан алып Конгрессның Төбәкләр палатасының Мәдәният һәм мәгариф комитеты рәисе - Җирле һәм төбәк хакимиятләре конгрессының Мәдәният һәм мәгариф буенча берләштерелгән комитеты рәисе урынбасары булып тора. 2008 елның декабрендә Фәрит Мөхәммәтшин Конгрессның Бәйсез либераль-демократик төркем рәисе урынбасары итеп сайланды. 

Фәрит Мөхәммәтшинның Европа Советының Җирле һәм төбәк хакимиятләре конгрессында катнашу өчен, кабат Россия делегациясе составына кертелү хәбәрен РФ ФҖ Федерация Советы Рәисе урынбасары Светлана Орлова җиткергән. Ул Россия делегациясен җитәкли. 
“Мин моны уңай кабул иттем. Минем Европа Советының Җирле һәм төбәк хакимиятләре конгрессы белән эшләүдә билгеле бер тәҗрибәм бар. Моннан тыш, мин Татарстанның казанышларын пропагандалау өчен, һәр мөмкинлекне кулланам. Икенче яктан караганда, без Европадагы коллегаларыбызның тәҗрибәсен үз эшебездә файдаланырга тырышабыз. Бу ике якка да файда китерер дип уйлыйм”, - диде Фәрит Мөхәммәтшин журналистларга. 
● 16 сентябрьдә Дәүләт Советы Рәисе Фәрит Мөхәммәтшин  “Милли тормыш һәм дин”  дип аталган  дин әһелләре форумы эшендә катнашты. Ул үзенең чыгышында Россиянең барлык төбәкләреннән абруйлы дин әһелләренең  Татарстанның башкаласында җыелуын  бик әһәмиятле вакыйга ди бәяләде.  “Дин һәм тормыш, милләт һәм дин, заман һәм дин  мәсьәләләре  бүген аеруча актуаль”, -диде парламент башлыгы.  Фәрит Мөхәммәтшин бу чор өчен аеруча мөһим булган берничә мәсьәләне күтәрде. 

“Ислам дөньясына  төрле нахак гаепләр ташланган  бер чорда,  тирән белемгә ия, махсус   уку йортлары тәмамлаган, дөньяви һәм дини тәгълиматны  яхшы белгән  руханиларның  җәмгыятьтә  тоткан роле  гаять зур. Исламның  төп юнәлеше – тынычлык, дуслык, татулык һәм мохтаҗларга  ярдәм итү, калебең һәм тәртибең белән үрнәк булу, - диде ул. - Әмма кайбер чит илләрдә укып кайткан яшь белечләрнең безнең тормышны аңлап, белеп бетермәве күзәтелә.  Шуңа күрә чит илләрдән белем алып кайткан дин әһелләрен   Казанда Ислам унвиерситетында   укытып, үзебезгә якын гореф-гадәтләрне сеңдереп, үзебезнең җирлеккә якынайтсак, бик яхшы булыр иде”.

Дәүләт Советы Рәисе Татарстан парламентында "Бәйрәм көннәре  һәм истәлекле  даталар" дигән Законга үзгәреш кертергә ниятләүләрен хәбәр итте. “Ураза бәйрәмен  Корбан гаете кебек үк ял көне итәргә җыенабыз. Ә Идел буенда  922 елда Ислам  дине рәсми кабул ителгән көнне  – тарихи нигезләнгән 21 майны  истәлекле  көннәр исемлегенә кертәбез.  28 июльдә Россиядә  “День крещения Руси” игълан ителгәннән соң мин  Федерация Советына  шундый тәкъдим белән чыктым һәм нигездә  каршы килүчеләр булмады.  Россия күләмендә кертелгәнче, Татарстанда бу көн  закон белән  расланачак” – диде ул. Аның бу хәбәрен  чарада катнашучылар ихластан алкышлап кабул итте. 

“Быел безнең алда бик зур бурычлар тора.  Октябрь аенда  халык санын  алу үткәреләчәк, - дип чарада катнашучыларга мөрәҗәгать итте Фәрит Мөхәммәтшин. - Татар халкы  - Россиядә иң таралып яшәүче  халык. Төрле төбәкләрнең тарихи, географик, социаль, икътисадый үзенчәлекләре халыкта да  төрле исемнәр белән аталуга сәбәп булган. Ләкин бу төрлелек безгә беркайчан да  үзебезне бердәм татар халкы итеп тоярга комачауламады. Бу безнең байлыгыбыз, көчебез  Быел  халык санын алганда шуны расларга тиешбез. Бу чарада  актив катнашу һәм бары тик  бүтән сүзләр өстәмичә "татар" дип кенә  язылу -   безнең бурычыбыз”.

Фәрит Хәйрулла улы форумда катнашучыларга изге гамәлләре, тырыш хезмәтләре өчен  зур рәхмәт белдерде. “Туган төбәкләрегезгә таралышып, киләчәктә дә  изге эшләр башкарып, исәнлектә-саулыкта яшәргә,  тагын да очрашырга насыйп булсын”, - диде ул. 
● 16 сентябрьдә Дәүләт Советы Секретаре Лилия Маврина журналистларны депутатлар эшчәнлегенә кагылышлы яңалыклар белән таныштырды.

Татарстан Республикасы Дәүләт Советы депутатларының мөрәҗәгатьләренә һәм запросларына җавап бирмәгән яисә “отписка” белән котылган җитәкчеләргә моннан соң закон алдында җавап тотарга туры киләчәк. 
 Лилия Маврина бу хакта Татарстан парламентында узган матбугат очрашуында хәбәр итте. Агымдагы елның июнь аенда “ТР Дәүләт Советы депутаты статусы турында” законга кертелгән катгый үзгәрешләр депутатларның хокук һәм вазыйфаларын гына конкретлаштырып калмыйча, мөрәҗәгатьләр һәм запросларны куллану өлкәсендә яңалыклар алып килә. 

Лилия Маврина белдергәнчә, мөрәҗәгатьләр һәм запрослар депутатларның өстәмә эш коралы булып тора. “Дәүләт хакимияте органнары, җирле үзидарә органнары, оешмалар һәм иҗтимагый берләшмәләр, депутат запросларын караганда, формализм һәм битарафлык күрсәтелергә тиеш түгел. Чөнки һәр запрос артында кеше язмышы тора”, - диде Секретарь. Теге яки бу мәсьәлә өчен җаваплы затлар депутат мөрәҗәгатьләренә – 7 көн эчендә, ә депутат запросларына 30 көн дәвамында җавап бирергә тиеш. Закон нигезендә, җаваплы затлар депутатларны чираттан тыш кабул итәргә тиеш. 

Белә торып, ялган мәгълүмат бирү яки мәгълүмат бирүдән бөтенләй баш тарту, депутатларны кабул итмәү, депутатларның биргән мәгълүматтан канәгать булмавы нәтиҗәсендә, теге яки бу тармак җитәкчеләре профиль комитеты утырышына чакырылырга мөмкин. Анда инде әлеге мәсьәлә комитетның көн тәртибенә фикер алышуга чыгарыла. Шулай ук җаваплы затлар 1-3 мең сум күләмендә административ штрафка тартылырга да мөмкин. “Депутат халык белән җитәкчелек арасында элемтә урнаштыру өчен эшли”, - диде Лилия Маврина. 

Депутатларга кагылышлы тагын бер яңалык законга “депутат тикшерүе” дигән төшенчә кертелү белән бәйле. Моның белән профиль комитеты яки махсус төзелгән комиссия шөгыльләнә. Нәтиҗәсе буенча ТР Дәүләт Советы Президиумы карары чыгарыла. Депутатларга иҗтимагый башлангычта эшләүче 5 ярдәмче тоту мөмкинлеге дә яңалыкларга карый. 

Лилия Маврина хәбәр иткәнчә, депутатлар эшчәнлегенә кагылышлы “новелла”лар ТР Дәүләт Советының яңа эшләнгән Регламентында чагылыш тапкан. 

Регламентта шулай ук парламент эшчәнлеген ике дәүләт телендә алып бару: сессияләрдә генә түгел, комитет утырышларында, парламент тыңлауларында, депутат берләшмәләрендә дә татар һәм рус телләрендә эшләү, синхрон тәрҗемә белән тәэмин итү нормасы беркетелә. Шулай ук документларның ике телдә дә тәкъдим ителергә тиешлеге ассызыклана.

Парламент Регламентында “Хөкүмәт сәгате”н үткәрү процедурасының үзгәреш кичерүен, ТР Прокурорының закон проектлары белән эшләү юнәлешендә вәкаләтләре көчәйтелүен, ТР Президенты инаугурациясе тәртибен, тантаналы җыелышларны оештыруга кагылышлы башка мәсьәләләрне күрергә мөмкин. 
● 17 сентябрьдә Татарстан Республикасы Дәүләт Советы Рәисе Фәрит Мөхәммәтшин Алабугага эшлекле сәфәре вакытында  ветераннар, инвалидлар, Бөек Ватан сугышы ветераннарының тол хатыннарына яңа фатир ачкычларын тапшырды. Тантанада Хезмәт, мәшгульлек һәм социаль яклау министры Айрат Шәфигуллин, ТР Дәүләт Советы депутаты Илсур Сафиуллин, Алабуга районы башкарма комитеты җитәкчесе Геннадий Емельянов катнашты. 

“Без быел Бөек Җиңүнең 65 еллыгын бәйрәм итәбез. Федераль хакимият тарафыннан ветераннарны торак белән тәэмин итү турында карар кабул ителде. Без хәзер алар алдындагы күптәнге бурычыбызны кайтарабыз. Ветераннарның күбесе арабызда юк инде”, - диде Дәүләт Советы Рәисе.
Тантаналы чарадан соң Фәрит Мөхәммәтшин яңа йортлардагы берничә фатирны карады: ул Сталинград  сугышында катнашкан 85 яшьлек Зөлкафирә Ямалетдинова, Бөек Ватан сугышы ветеранының 83 яшьлек тол хатыны Елена Кривилева фатирында булды. 

Алабуга районында 188 ветеран торак шартларын яхшыртуга мохтаҗ булган. Аларның 143енә яңа фатир ачкычлары тапшырылды инде. Аларны торак белән тәэмин итүнең беренче этабы февральдә тәмамланды. Ул вакытта 2005 елның 1 мартына кадәр чиратка баскан 40тан артык ветеран фатирлы булды. Калганнар агымдагы ел ахырында яңа фатирларга күчәргә тиеш.
Аннан соң Фәрит Мөхәммәтшин Алабуга дәүләт педагогика университетында булды. Монда аңа электрон китапханә, телевизион мәгариф каналы, ресурс үзәге, интеллектуаль лагерь, “күпмилләтле Алабуга” проекты һ.б. тәкъдим ителде. Шулай ук биредә августта узган Мәктәп укытучылары фестивале турында сөйләделәр. Вуз ректораты парламент башлыгыннан бу чарага бөтенроссия статусын бирүдә ярдәм итүен сорады.

Вузның актлар залында парламент дәресе узды, аны Дәүләт Советы Рәисе алып барды. Мондый дәресләр бөтен республика буенча парламент, Мәгариф һәм фән министрлыгы инициативасы буенча үткәрелә. “Мин беренче тапкыр мондый рольдә чыгыш ясыйм – ачык дәрес алып барам. Нигә нәкъ менә Алабугада, педагоглар коллективы алдында? Мин шәһәргә 1 сентябрьдә киләм дидем, әмма килә алмадым. Икенчедән, быел Укытучы елы. Укытучыларны киләчәктә көндәшлеккә сәләтле, инновацион үсеш мәсьәләләрен хәл итәргә сәләтле укучылар әзерли алсыннар өчен укытырга кирәк”, - диде Фәрит Мөхәммәтшин.

Аның лекциясе тормышның төрле аспектларына – муниципалитетларның вәкиллекле органнарына сайлаулар, мәктәптә һәм вузда белем бирү дәрәҗәсе, демократик үсеш мәсьәләләренә кагылышлы иде. Соңыннан парламент башлыгы студентларның сорауларына җавап бирде.
● 21 сентябрьдә Казанга РФ Президентының Идел буе федераль округындагы Тулы вәкаләтле вәкиле Григорий Рапота килде. Аны “Казан” халыкара аэпортында ТР Дәүләт Советы Рәисе Фәрит Мөхәммәтшин һәм башка рәсми затлар каршы алды.
Григорий Рапота эш сәфәре вакытында “Округ төбәкләре сәнәгатен яңартып коруның төп юнәлешләреннән берсе буларак, инновацияләрне кертү практикасын киңәйтү турында” темасына утырыш уздырды һәм Россия Президентының Татарстан Республикасындагы кабул итү бүлмәсен ачуда катнашты. 
● 22 сентябрьдә Казанда Россия Федерациясе Президентының Татарстан Республикасында кабул итү бүлмәсе (Кремль ур., 12/20) ачылды.
Бу вакыйгага багышланган чарада РФ Президентының Идел буе федераль округындагы Тулы вәкаләтле вәкиле Григорий Рапота, Татарстан Республикасы Президенты Рөстәм Миңнеханов, Татарстан Республикасы Дәүләт Советы Рәисе Фәрит Мөхәммәтшин, Татарстан Республикасы буенча федераль баш инспектор Марсел Галимәрдәнов һәм башка рәсми затлар катнашты.
Григорий Рапота массакүләм мәгълүмат чаралары вәкилләре белән әңгәмәсендә Россия Президенты кабул итү бүлмәләренең РФның барлык төбәкләрендә дә ачылачагын белдерде. “Алар билгеле стандартлар буенча җиһазлана. Биредә теләсә кайсы вазыйфаи зат гражданнарны кабул итсен өчен шартлар булдырыла”, - диде РФ Президентының Идел буе федераль округындагы Тулы вәкаләтле вәкиле. Бу кабул итү бүлмәсендә үзем дә гражданнарны кабул итәчәкмен, диде Григорий Рапота.
“Дмитрий Медведев та гражданнарны кабул итәчәк, ул моны видеоэлемтә ярдәмендә теләсә кайсы округ кабул итү бүлмәсендә үткәрә ала”, - дип билгеләп үтте Г.Рапота.
Республика башлыгы Рөстәм Миңнеханов журналистлар белән фикер алышканда шәхсән үзе гражданнарны кабул итәргә әзер, диде. РФ Президенты кабул итү бүлмәсендә гражданнарны, Россия һәм Татарстан министрларын да кертеп, иң югары дәрәҗәдәге җитәкчеләр кабул итәр дип планлаштырыла, дип билгеләп үтте Рөстәм Миңнеханов.
● 23 сентябрьдә дүртенче чакырылыш ТР Дәүләт Советының уникенче утырышында депутатлар, Бөтенроссия халык санын алу уңаеннан, республиканың күпмилләтле халкына һәм Россия Федерациясендә яшәүче татарларга мөрәҗәгать кабул итте. Бу нисбәттән Татарстан парламенты башлыгы Фәрит Мөхәммәтшин матбугат очрашуы вакытында үз фикерләрен белдерде. 
Спикер сүзләренә караганда, җанисәп нәтиҗәләре Татарстанга федераль үзәк белән берлектә милләтара мөнәсәбәтләрне гармонияләштерүгә юнәлтелгән һәм  максатчан сәясәт алып баруны дәвам итәргә һәм җәмгыятьтә тотрыклылыкны сакларга мөмкинлек бирәчәк. 
Фәрит Мөхәммәтшин белдергәнчә, әлеге мөрәҗәгатьне кабул итү бүгенге чынбарлык белән бәйләнгән. “Татар милләте вәкилләре Татарстаннан читтә күбрәк яши. Сөйләмләрдә, диалектларда аерымлыклар булуга карамастан, ата-ана телен, үзеңнең нинди милләттән булуыңны онытырга ярамый. Без кешеләргә нәкъ менә шуны аңлатырга тырышабыз. Әмма бу үзмаксат түгел. Бурычыбыз – федераль үзәк белән берлектә җәмгыятьтәге татулыкны саклау, баланслы милләтара сәясәтне тормышка ашыруны дәвам итү. Моның мөһимлеген барысы да тойсын иде. Бу мәсьәләгә берьяклы гына карап булмый”, - диде ТР Дәүләт Советы Рәисе. 
● 24 сентябрьдә  ТР Дәүләт Советында «Республика Татарстан» һәм «Ватаным Татарстан» газеталары хезмәткәрләре өчен “Ачык ишекләр көне” узды. Иң элек газета хезмәткәрләре парламент комитетларында оештырылган очрашуларда катнашты.
Бу вакытта ТР Дәүләт Советы Рәисе Фәрит Мөхәммәтшин “туры элемтә” аша “Республика Татарстан” һәм “Ватаным Татарстан” газеталары укучыларының сорауларына җавап бирде. Татарстан парламенты башлыгына килгән сораулар нигездә шәхси характерда иде. Шулай ук халык санын алу, 1552 елда Казанны Иван Грозный гаскәрләреннән яклап һәлак булганнарга һәйкәл куюга кагылышлы мәсьәләләр күтәрелде. Шалтыратулар күбесенчә Казаннан килде. 

Аерым алганда, Казаннан 62 яшьлек Гомәр Мостафин быелгы Халык санын алу вакытында татарларны берничә төркемгә бүлүнең сәбәпләре белән кызыксынды. Фәрит Мөхәммәтшин, үз чиратында, бу мәсьәләне өйрәнергә кирәклеген билгеләп үтте. Татарстан парламенты тарафыннан республика халкына һәм РФ төбәкләрендә тупланып яшәгән татарларга мөрәҗәгать кабул ителүен, анда халык санын алуда катнашырга, үз милләтеңне күрсәтергә чакыруларын хәбәр итте. 

Үзбәкстаннан Казанга күчеп кайткан, “күчеп кайтучылар” статусы булган Айрат Габдуллинны фатир алу мәсьәләсе борчыса, башкаланың Татарстан урамында яшәүче Гөлсем Исәнгулованы йорт диварларына язылган телефон номерлары борчый. Гөлсем ханым Универсиада алдыннан Казанның матурлануын, төзекләндерелүен, әмма, шәһәрне ямьсезләп,  мондый белдерүләр урнаштыручыларны иҗтимагый эшләргә тартырга кирәклеген билгеләп үтте. Фәрит Мөхәммәтшин бу нисбәттән: “Зур шәһәрләрдә мондый проблема бар. Казанлылар моның белән көрәшүнең яңа юлын эзләп тапты”, - дип белдерде. 

Лаеш районыннан Анна Куприянова исә туганнарының социаль ипотека программасы буенча фатир алу мәсьәләсен күтәрә. Әмма аларга зур мәйданлы фатирлар тәкъдим итәләр. Ә артык квадрат метрлар өчен өстәмә акча түләргә кирәк. Анна Куприянова ТР Дәүләт Советының кечерәк мәйданлы фатирлар төзелешенә этәргеч бирүен сорады. Фәрит Мөхәммәтшин, аңа җавап биреп, бу мәсьәлә буенча фикер алышканнарын билгеләп үтте. Һәм киләсе елдан республикада кечерәк фатирлар төзүгә йөз тотылачагын хәбәр итте. 

Казаннан Фрунзе Фазуллинны 1552 елда Казанны Иван Грозный гаскәрләреннән яклап һәлак булганнарга һәйкәл куюга кагылышлы мәсьәлә кызыксындыра. Татарстан парламенты башлыгы октябрь ае җиткәндә бу мәсьәләнең еш күтәрелүен билгеләп үтте. “Сез беләсез бит инде: әлеге мәсьәлә буенча Татарстанның беренче Президенты да, бүгенге Президенты да, без дә “куймыйбыз” дигән фикердә торганыбыз юк. Минтимер Шәймиев Президент булганда, махсус комиссия дә оешкан иде. Анда төрле проектлар каралды. Әмма бу комиссия һәйкәлнең нинди булачагы турында бер фикергә килә алмады. Эзләнү дәвам итә. Бер фикергә килгәч, мин ул һәйкәл булыр дип ышанам”, - диде Фәрит Мөхәммәтшин. 

Шулай ук Казаннан хезмәт ветераны Г.Рябошева Фәрит Мөхәммәтшинга торак-коммуналь хуҗалык өлкәсендә барган реформаларга кагылышлы сорау бирде. Аның сүзләренә караганда, төрле дәрәҗәдәге йортларда яшәүчеләр тарифлар буенча бер төрле түли. Шул ук вакытта “хрущевка” кебек йортларның тузганлыгы исәпкә алынмый. Г.Рябошева хәбәр иткәнчә, барлык йортлар хисап приборлары белән җиһазландырылу иске йортлар өчен файдалы булмаячак, чөнки аларны тоту өчен чыгымнар күбрәк таләп ителә. Ул норматив актларга бу мәсьәлә буенча өстәмәләр кертергә тәкъдим итә. Фәрит Мөхәммәтшин, моның актуаль мәсьәлә булуын билгеләп үтеп, аны хәл итүгә озак калмаганлыгын әйтте. 

“Туры элемтә” вакытында шулай ук Буа районының Аксу авылыннан Ләйсән Галәветдинова – авылда яшь белгечләр өчен торак йорт салуга, Казаннан Андрей Хаҗиев башкаладагы “бөке”ләр проблемасын чишүгә кагылышлы сорауларын бирде. 

Казаннан Наталья Кубанова төнлә гражданнарның тынычлыгын һәм тынлыкны саклауга кагылышлы закон кабул ителүен, әмма моңа карап тынычрак булмавына зарланды. Закон үтәлешенең кем контролендә булуы белән кызыксынды. Татарстан парламенты башлыгы аңа җирле хакимият органнарына, хокук саклау органнарына мөрәҗәгать итәргә киңәш бирде. “Гражданнарның үз-үзен тоту культурасы үсәр, алар бер-берсенә ихтирамлы карашта булыр дип ышанабыз”, - диде Фәрит Мөхәммәтшин. 
“Республика Татарстан” газетасы укучыларыннан килгән сорау муниципаль сайлауларга кагылышлы иде. Аларны сайлауларда альтернативасыз округларның күп булуы борчый. ТР Дәүләт Советы Рәисе сүзләренә караганда, мондый округлар 80 проценттан артып китә. Сайлауларның муниципаль дәрәҗәдә узуының үзенчәлекләре бар. Мәсәлән, авыл җирлекләрендә кеше бер-берсен яхшы белә. Эшләгән кешене дә күрәләр. Шуның өстенә тагын бер кешене тәкъдим итүнең зарурлыгы юк. Ә шәһәрләрдә альтернатива кирәк, дип саный Фәрит Мөхәммәтшин. 
Татарстан парламенты башлыгы шулай ук авыл советларының финанс мөмкинлекләрен арттыру, Яшел Үзән районындагы берничә авылга газ кертү, ТР Дәүләт Советы тарафыннан кабул ителгән законнарны коррупциялелеккә тикшерү, Әлмәт районы Миңнебай торак пунктын су белән тәэмин итү, Казандагы бер урамга татар галиме Ризаэтдин Фәхретдин исемен бирү һәм башка мәсьәләләрга кагылышлы сорауларны кабул итте. Шәхси характердагы сораулар контрольгә алынды. 
“Туры элемтә” тәмамлангач, Фәрит Мөхәммәтшин көнкүреш белән бәйле сорауларның күп килүен билгеләп үтте. Шулай ук ул “Республика Татарстан” һәм “Ватаным Татарстан” газеталары баш мөхәррирләренә дә бу мәсьәләләрне контрольдә тотарга кушты. Газеталарга килгән сорауларны гомумиләштереп, төрле дәрәҗәдәге хакимиятләргә хатлар юлларга киңәш бирде. “Сез – безне халык белән тоташтыручы. Сез хакимиятне бу проблемаларны хәл итүгә юнәлеш бирәсез”, - диде спикер.
Аннан соң ТР Дәүләт Советы Рәисе Фәрит Мөхәммәтшин “Республика Татарстан” һәм “Ватаным Татарстан” редакцияләре журналистлары белән очрашты. Билгеле булганча, ТР Министрлар Кабинеты һәм ТР Дәүләт Советы - әлеге басмаларны гамәлгә куючы.
Фәрит Мөхәммәтшин очрашу башында парламентта Ачык ишекләр көне уздыруның яхшы традициягә кереп китүен билгеләп үтте. Мондый очрашуларның хәл ителәсе мәсьәләләр турында уртага салып сөйләшү өчен уңай булуын белдерде. Гомумән алганда, сүз җаваплылык тоеп эшләүче журналистларны туплау, бу басмаларның эчтәлеген яхшырту, нәкъ менә халык өчен язу зарурлыгы турында барды.
Фәрит Мөхәммәтшин: “Сез илдәге вәзгыять һәм республика үсеше дәрәҗәсенә карап камилләшергә тиеш. Ә без, үз чиратыбызда, бу басмаларны гамәлгә куючылар буларак, үз таләпләребезне җиткерергә тиеш. Чөнки без – бер командада һәм укучылар алдында бер үк дәрәҗәдә җаваплы. Бер кешегә дә дәүләт газеталары өчен оят булмаска тиеш”, - дип мөрәҗәгать итте.
Аннан соң “Республика Татарстан” газетасы баш мөхәррире Александр Латышев һәм “Ватаным Татарстан” газетасы баш мөхәррире Миңназыйм Сәфәров бер ел эчендә башкарылган эшләр белән таныштырды. Александр Латышев билгеләп үткәнчә, ул җитәкләгән газетада тәнкыйди, проблемалар күтәрелгән язмалар арткан, яңа рубрикалар һәм проектлар барлыкка килгән. Шул ук вакытта коллективта керемне арттыру, бюджет акчаларын янга калдыру, тиражны арттыру юллары эзләнә,
“Ватаным Татарстан” газетасы баш мөхәррире Миңназыйм Сәфәров ТР Дәүләт Советында оештырылган кебек очрашуларның ике арада диалог урнаштырырга ярдәм итүен билгеләп үтте. Ул, газетаның тиражын арттыру максатыннан, “Өйдән-өйгә” дип аталган акция оештырылуын, аның барышында журналистларның проблемалар белән танышып кайтуын әйтте. “Ул безгә диалог урнаштыру, тормышны өйрәнер өчен кирәк иде”, - дип белдерде ул. Шуннан соң газетаның беренче битендә “Әйтер сүзем бар” дигән рубрика барлыкка килгән. Миңназыйм Сәфәров үз чыгышында эчтәлекле газета чыгару өчен кирәк булган сыйфатлар турында искә алып узды.
Фәрит Мөхәммәтшин, очрашуга нәтиҗә ясап, мондый очрашуларның кирәклеген, ике якны да баетуын билгеләп үтте. Газета редакцияләренең шулай ук Татарстан Хөкүмәте вәкилләре белән дә очрашу зарурлыгын белдерде. Спикер журналистларга язмаларында кешеләрнең конкрет эшләрен чагылдырырга, теге яки бу проблеманы хәл итү юлларын күрсәтергә кирәклеген ассызыклап үтте.
● 25 сентябрьдә ТР Дәүләт Советы Рәисе Фәрит Мөхәммәтшин Лениногорск шәһәре һәм районы активы белән очрашуда чыгыш ясаганда, муниципаль сайлауларда актив катнашырга чакырды.

Республика парламенты башлыгының Лениногорскка эш сәфәре “Кросс наций” район этабының тантаналы стартында катнашудан башланды. Дәүләт Советы Рәисе Фәрит Мөхәммәтшин, шәһәр һәм район башлыгы Рәгать Хөсәенов спортчыларны сәламләде. “Лениногорск республиканың спортка зур игътибар бирүче шәһәрләрнең берсе, - дип мөрәҗәгать итте ярышта катнашучыларга парламент башлыгы. - Барыгызга да уңышлы старт һәм җиңү телим!”
Эш сәфәренең икенче пункты  - Лениногорск үзәгендә оештырылган көзге авыл хуҗалыгы ярминкәсе иде. Фәрит Мөхәммәтшин ярминкәгә килгән лениногорсклылар белән аралашты һәм яшелчә продукциясенең сыйфаты белән танышты.
Лениногорск активы белән очрашуда беренче булып шәһәр һәм район башлыгы Рәгать Хөсәенов сүз алды. Якын киләчәктә, өстенлекле бурыч буларак, Лениногорскның шәһәр статусын саклауны, яшьләрне эш һәм халыкны сыйфатлы эчә торган су белән тәэмин итүне, районда сәламәтлек саклауны үстерү буенча программаларны тормышка ашыруны атады.
ТР Дәүләт Советы Рәисе Фәрит Мөхәммәтшин якын арада лениногорсклыларны иҗтимагый-сәяси мәгънәгә ия ике мөһим чара - муниципаль сайлаулар һәм Бөтенроссия халык саны алу көтүен искәртеп үтте. Аның сүзләренә караганда, иң мөһиме - сайлау хокукына, җирлекнең киләчәк язмышына битараф булмау. “Һәркем үзенә сайлау хокукы бирелүнең мөһимлеген аңларга тиеш”, - диде Фәрит Мөхәммәтшин.
Спикер, райондагы гомуми вәзгыятьне бәяләп, Лениногорскта социаль ипотека программасын чынга ашыру, Бөек Ватан сугышы ветераннарын торак белән тәэмин итү, йортларда капиталь ремонт үткәрү программасын уңышлы үтәүчеләр арасында булуын белдерде. Парламент башлыгы шәһәр һәм район халкының торак-коммуналь хезмәтләргә тарифлар арту, медицина хезмәте күрсәтү, социаль объектлар төзелешенә кагылышлы сорауларына җавап бирде.
● 29 сентябрьдә Казанда татар теле һәм әдәбияты укытучылары, этномәдәни (татар) компонентлы белем бирүче мәктәп җитәкчеләренең V бөтенроссия корылтаенда катнашучылар Г.Камал исемендәге татар дәүләт академия театры бинасына пленар утырышка җыелды. Утырышта ТР Дәүләт Советы Рәисе Фәрит Мөхәммәтшин, ТР Президентының Эчке сәясәт мәсьәләләре буенча идарә башлыгы Александр Терентьев, ТР Мәгариф һәм фән министры Альберт Гыйльметдинов, Россия татарларының милли-мәдәни мөхтәрияте Советы рәисе, РФ Дәүләт Думасы депутаты Илдар Гыйльметдинов, Бөтендөнья татар конгрессы Башкарма комитеты рәисе Ринат Закиров катнашты. Съездга Россиянең 38 төбәгеннән һәм республикадан 448 делегат килде
Корылтай мәгарифтәге үзгәрешләр турында мәгълүмат алмашуга, милли мәгарифтә тупланган уңай тәҗрибә белән уртаклашуга, милли мәгарифтә килеп туган проблемаларны чишү юлларын бергәләшеп эзләүгә корылган иде.
Форумда катнашучыларны иң элек республика җитәкчелеге исеменнән ТР Дәүләт Советы Рәисе Фәрит Мөхәммәтшин сәламләде һәм ТР Президенты Рөстәм Миңнехановның мөрәҗәгатен җиткерде. “Укытучыларыбыз, милләтебезне кайгырткан кешеләребез безнең өчен бик дәрәҗәле, бик кадерле”, - диде ул.
Татарстан парламенты башлыгы үз чыгышында 2010-2015 елларда республика мәгарифен яңартып кору буенча “Киләчәк” программасы эшләнүен, аның үзәгенә нәкъ менә укытучының дәрәҗәсен күтәрү мәсьәләсе куелуын әйтте. Аерым алганда, заман таләпләренә җавап бирерлек яхшы, белемле укытучылар әзерләү, яшьләрне мәктәпкә җәлеп итү проблемасы хәл ителергә тиеш. Шулай ук әлеге программаны тормышка ашырып, педагоглар алдында торган башка мәсьәләләрне дә чишү зарур.
Фәрит Мөхәммәтшин корылтайда катнашучыларга шулай ук Татарстан укытучыларына хезмәт хакын яңача түләү, яшь педагогларга өстәмә акча биреп, ярдәм күрсәтү мөмкинлеге турында да сөйләп узды. Укытучыларны компьютер техникасы белән тәэмин итү, укыту процессында рус, инглиз телендә генә түгел, татар телендәге программаларны да кулланып эшләү мөмкинлекләре барлыгын билгеләп үтте.
Спикер Казанда оешкан федераль университет аша республикада һәм РФ төбәкләрендә татар телен өйрәтү эшен җәелдерү нияте барлыгын белдерде. “Безнең укытучылар, галимнәр Татарстанда гына түгел, татарлар тупланып яшәгән Россия төбәкләренә барып, лекцияләр укырлар, очрашулар уздырырлар. Беренче этапта яңартылган методик материаллар белән тәэмин итү булыр. Сезгә ул яктан да ярдәм булыр дип өметләнәбез”, - диде Ф.Мөхәммәтшин.
Парламент башлыгы үз чыгышында Бөтендөнья татар конгрессы Башкарма комитеты белән берлектә берничә ел дәвамында Татарстаннан читтә яшәүче татар телле яшьләрне республика вузларына максатчан кабул итү эшен оештырып җибәргәнлекләрен, федераль квотаның биш йөзгә җиткерелүен хәбәр итте. Бүгенге көндә бу өлкәдәге проблемалар яшьләрнең күпчелегенең кире үз төбәкләренә кайтып китмәве, Казанда калуы белән бәйле. Фәрит Мөхәммәтшин фикеренчә, Казанда татар телен тирәнтен үзләштергән яшьләр Россия төбәкләрендә кирәгрәк.
Ф.Мөхәммәтшин, татар телен яңа дәрәҗәгә кую өчен, Татарстанда закон кабул ителүен, дәүләт программасы эшләнүен искә төшереп узды. “Әмма шушы программа аркылы без алда торган бурычны үтәдек дип әйтә алмыйбыз. Чыннан да татар теле белән кызыксынучылар саны артты, мәктәп-гимназияләр төзелде. Бу адымнар әле дә дәвам итә”, - диде ул. Туган телне гаиләдә сөйләшеп саклап калу, аны балалар бакчаларына кертүгә басым ясап, спикер татар теле укытучыларына, үз төбәкләренә кайтып, шушы фикерне җәмәгатьчелеккә җиткерүне сорады. “Милләткә хезмәт итү, телне саклап калу – олы бурыч”, - дип белдерде ул.
Татарстан парламенты башлыгы үз чыгышында шулай ук татар телен укыту өчен методикалар белән тәэмин итү, халык санын алу вакытында милләтебезнең исәбен киметмәү, Универсиадага әзерлек һәм башка мәсьәләләргә тукталды.
“Татар теле укытучылары, мондый чаралар уздырган өчен, республика җитәкчелегенә бик рәхмәтле. Алар, корылтайга килеп, телен баета, рухи, мәдәни яктан үсә, урыннарда үзләре башкарган эшнең мөһимлегенә, кирәклегенә инанып кайтып китә”, - диде Фәрит Мөхәммәтшин журналистлар белән аралашу вакытында.
ТР Мәгариф һәм фән министры Альберт Гыйльметдинов, корылтайда катнашучы мөгаллимнәргә мөрәҗәгать итеп, аларның татар милли мәгарифе өлкәсендә алып барган зур хезмәтләре өчен тирән рәхмәтен һәм ихтирамын җиткерде. Министр үз чыгышында билгеләп үткәнчә, бүгенге көндә Россиянең татарлар тупланып яшәгән 24 төбәгендә уңышлы эшләп килгән татар этномәдәни мәктәпләрнең саны 1478гә җитә. Анда 93 меңгә якын татар баласы үз туган телен һәм әдәбиятын өйрәнә. Якшәмбе мәктәпләрендә белем алучы балаларны да исәпләсәң, аларның саны 97 меңгә җитә. Бүгенге көндә туган телен өйрәнүче балаларның да, татар теле дәресләренең дә, туган телдә белем алуның да кими баруын ассызыклап, министр борчуга сала торган бу күренешләрнең “Мәгариф турында” федераль законга кертелгән үзгәрешләр белән бәйләп аңлатты.
Корылтайда Россия татарларының милли-мәдәни мөхтәрияте рәисе, РФ Дәүләт Думасы депутаты Илдар Гыйльметдинов, Бөтендөнья татар конгрессы Башкарма комитеты рәисе Ринат Закиров үз чыгышларында Россия төбәкләрендә милли мәгарифне үстерү проблемаларына тукталды. 

ТР Дәүләт Советы Рәисе Фәрит Мөхәммәтшин уңышларга ирешкән татар теле һәм әдәбияты укытучыларына дәүләт бүләкләрен тапшырды. 
● 30 сентябрьдә Зәйдә Дәүләт корылышы һәм җирле үзидарә комитетының күчмә утырышы узды (тулырак Дәүләт Советы комитетлары бүлегендә).
●  30 сентябрьдә  Баулыда “Россия гражданнарына – һәркем алырлык һәм уңайлы торак” өстенлекле илкүләм проектын гамәлгә ашыруны контрольдә тоту буенча ТР Дәүләт Советы Комиссиясенең күчмә утырышы узды (тулырак Депутат берләшмәләрендә бүлегендә).

■ 10 сентябрьдә Экология, табигатьтән файдалану һәм аграр мәсьәләләр комитеты утырышы булды. 
Депутатлар икенче укылышка әзерләгән закон проектлары арасында “ТР Дәүләт Советы депутаты Рәфкать Кантюков тарафыннан кертелгән “Татарстан Республикасы Җир кодексының 3 статьясына үзгәреш кертү турында” закон проекты да бар иде. 
Комитет рәисе Валерий Васильев аңлатып үткәнчә, “Татнефть”, “Таттрансгаз”, юл салу белән шөгыльләнүче һәм  башка оешмалар үзләренең милкенә карамаган җир кишәрлекләреннән файдалана. Ә моның өчен (ул сервитут дип атала) тиешле түләү билгеләү һәм түләү тәртибе моңарчы расланмаган иде. 

РФ Җир кодексында ачык сервитут (җир кишәрлегеннән чикле файдалану хокукы), шул исәптән РФ субъектының норматив хокукый акты белән дә билгеләнергә мөмкин дип күрсәтелә.  Шул ук вакытта Федераль закон, әлеге вәкаләтне Федерация субъектына беркетеп, Россия Федерациясе субъектлары территориясендә ачык сервитутны билгеләү һәм туктату тәртибен җайга салмый.
Бүгенге көндә республика территориясендә ачык сервитутны билгеләү һәм туктату тәртибен регламентлый торган норматив хокукый акт юк иде. Шуның нәтиҗәсе буларак, Татарстан Республикасы дәүләт мәнфәгатьләрен тәэмин итү өчен кирәкле ачык сервитутны билгеләгән очракта мөрәҗәгать итәргә тиешле компетентлы орган, ачык сервитутны билгеләү турындагы гариза белән тиешле органга мөрәҗәгать итү хокукына ия затлар составы турында һәм башка күп мәсьәләләр җайга салынмаган. 
Әзерләнгән закон проекты җир мөнәсәбәтләре өлкәсендә ТР Министрлар Кабинетына ачык сервитутны билгеләү һәм туктату  тәртибен раслау вәкаләтләрен бирүне күз алдында тота. Бүгенге көндә нәкъ менә ТР Министрлар Кабинеты, үз компетенциясе чикләрендә, ачык сервитутлар билгеләү турында карар кабул итә, шулай ук сервитут өчен тиешле түләү билгеләү һәм түләү тәртибен раслый. 
Депутатлар икенче укылышка әзерләгән закон проектлары арасында шулай ук  “Татарстан Республикасында умартачылыкны дәүләт тарафыннан җайга салу һәм аңа дәүләт ярдәме турында” закон проекты да бар иде.
Комитет рәисе Валерий Васильев билгеләп үткәнчә, “Татарстан Республикасында умартачылыкны дәүләт тарафыннан җайга салу һәм аңа дәүләт ярдәме турында” закон проектына кергән тәкъдимнәр редакцияләү рәвешендә.
Билгеле булганча, бүгенге көнгә кадәр умартачылык җитәкчеләрнең һәм тармак белгечләренең, җирле үзидарә органнары вәкилләренең шәхси тырышлыгына, умарта күчләре һәм умарталык хуҗаларының инициативасына гына нигезләнеп килде. Бу тармакны күтәрүгә юнәлдерелгән көчләрне берләштерү зарурлыгы өлгерде, шулар арасында аны хокукый яктан тәэмин итү чараларын күрү аерым урын алып тора. 
Хәзерге вакытта Россия Федерациясендә бу өлкәдә бердәм закон акты юк. Шул ук вакытта күп төбәкләрдә умартачылык турында законнар кабул ителгән һәм эшләп килә. 
Бу закон проектын кабул итү бал кортларын тоту өлкәсендәге мөнәсәбәтләрне, алырны авыл хуҗалыгының энтомофиль үсемлекләрен серкәләндерү өчен куллануны, умартачылык продуктларын алуны, кешеләрне умарталарның тискәре физик, психологик тәэсиреннән яклауны тәэмин итүне, умартачылык белән шөгыльләнүче физик һәм юридик затларның хокукларын һәм мәнфәгатьләрен яклауны тәэмин итүне, шулай ук Татарстан Республикасы территориясендә умартачылыкка дәүләт ярдәмен күрсәтүне хокукый яктан җайга салырга ярдәм итәчәк. 
Комитет утырышында шулай ук комитетның IV кварталга эш планы расланды, федераль закон проектлары, РФ субъектлары дәүләт хакимияте вәкиллекле органнарының закон чыгару инициативалары һәм мөрәҗәгатьләре карап расланды.

Комитет рәисе Валерий Васильев депутатларны җир мөнәсәбәтләренә кагылышлы закон проектларын эшләүдә актив катнашырга чакырды. Утырышта шулай ук янгынга каршы тору, су белән тәэмин итү буенча закон актлары зарурлыгы да билгеләп үтелде. Депутатлар фикеренчә, бу мәсьәләләр закон белән җайга салынырга тиеш.
■ 14 сентябрьдә Икътисад, инвестицияләр һәм эшкуарлык комитеты утырышы булды. Комитет “Татарстан Республикасы кулланучылар базарындагы эшчәнлекнең дәүләт тарафыннан көйләнүе турында” дип исемләнгән закон проектын беренче укылышка әзерләде. Депутатлар бу нисбәттән ТР Сәнәгать һәм сәүдә министры урынбасары Олег Власов белән бергә әлеге закон проекты турында фикерләште. 
Урынбасар сүзләренә караганда, әлеге закон проекты республика законнарын федераль законнар белән тәңгәлләштерү, җәмәгать туклануы һәм халыкка көнкүреш хезмәтен күрсәтү өлкәсендә мөнәсәбәтләрне көйләү максатыннан эшләнгән.

Закон проектының төп максаты – Татарстан Республикасы кулланучылар базарын төрле яклап үстерү. Аны тормышка ашыру юлында җәмәгать туклануы һәм халыкка көнкүреш хезмәтен күрсәтү өлкәсендәге эшчәнлекне җәелдерү буенча чаралар да көтелә.

“Татарстан Республикасы кулланучылар базарындагы эшчәнлекнең дәүләт тарафыннан көйләнүе турында” закон проекты кулланучылар базары инфраструктурасын үстерү өчен шартлар тудыруны бурыч итеп куя. Хәзерге вакытта җәмәгать туклануы һәм халыкка көнкүреш хезмәтен күрсәтү өлкәсендәге эшчәнлек мәсьәләләрен җайга салучы норматив-хокукый база республиканың норматив һәм хокук актларына нигезләнә. Әлеге закон проектын кабул итү бу өлкәдәге хәлләрне дәүләт тарафыннан җайга салырга, кулланучылар базарында конкурентлыкка сәләтле җирлек барлыкка китерергә, товарларның һәм хезмәтләрнең сыйфатын яхшыртырга мөмкинлек бирәчәк дип көтелә. 
Депутатларга тәкъдим ителгән закон проектының шулай ук ТР башкарма хакимият органнары һәм республиканың җирле үзидарә органнары арасында, кулланучылар базарындагы эшчәнлек белән бәйле рәвештә килеп чыккан мөнәсәбәтләрне җайга салу өлкәсендәге вәкаләтләрне бүлешүгә юнәтелгәнлеген әйтеп китәргә кирәк. 
Фикер алышу вакытында комитет әгъзалары әлеге закон проектының авыл җирендәге кече эшкуарлыкка ярдәм итү, конкурентлыкка сәләтле җирлек барлыкка китерү юнәлешендә эшләнмәгәнлеген билгеләп үтте. Олег Власов хәбәр иткәнчә, әлеге закон проекты федераль закон проекты нигезендә эшләнгән: анда ни каралган – бөтенесе республика закон проектында чагылыш тапкан. Комитет рәисе Марат Галиев, бу җавап белән канәгать булмыйча, закон проектын икенче укылышка әзерләгәндә конкурентлыкка сәләтле җирлек барлыкка китерүгә кагылышлы тәкъдимнәрне эшләп кертүне сорады. 
Әлеге закон проектын иҗтимагый экспертизага җибәрү көтелә.
Утырышта “Татарстан Республикасы мәгълүмат системалары һәм мәгълүматлаштыру хакында” ТР законына үзгәрешләр кертү турында”гы закон проекты хакында да фикер алыштылар. Аны Мәгълүматлаштыру һәм элемтә министры урынбасары Юрий Багров тәкъдим итте. 
Искәртеп узабыз, 2009 елның 16 июнендә Татарстанның әйдәп баручы IT-компанияләре белән мәгълүмати технологияләр өлкәсендә кластер булдыру максатыннан дәүләт-корпоратив партнерлыгы турында килешү имзаланган иде. Республика IT-кластерына «ICL-КПО ВС» ААҖ, «ТатАИСэнерго» ҖЧҖ, «Абак-Центр» ЯАҖ һәм «Центр» ҖЧҖ кебек предприятиеләр керде. Республикада IT-кластерны булдыруның төп юнәлешләре – Татарстанның социаль-икътисади потенциалын арттыру, республиканың югары технологияле һәм мәгълүмати тармакларының көндәшлеккә сәләтлелеген тәэмин итү, IT-хезмәтләрнең сыйфатын арттыру һәм спектрын киңәйтү, мәгълүмати технологияләрне икътисадның реаль секторына кертү һәм башкалар. 
“ТР мәгълүмат системалары һәм мәгълүматлаштыру хакында” ТР законына үзгәрешләр кертү турында”гы закон проектын кабул итү законнардагы җитешсезлекне бетерергә ярдәм итәчәк һәм Татарстанда мәгълүмати технологияләрне үстерү өчен киләчәктә норматив таяныч булачак, дип ассызыклады Юрий Багров. Закон проекты беренче укылышта кабул итү өчен тәкъдим ителде.

Комитет әгъзалары “2010 елга Татарстан Республикасы бюджеты турында” ТР Законына үзгәрешләр кертү турында” закон проектын беренче укылышта карады. Закон проектын депутатларга ТР Финанс министры Радик Гайзатуллин тәкъдим итте. 
Министр сүзләренә караганда, кертелә торган үзгәрешләр агымдагы елның беренче яртыеллыгында федераль казнадан килгән акчалар һәм Татарстанның үз керемнәре арту белән бәйле. Шулай итеп, гомуми керем 
22, 8 млрд. сум тәшкил итә. 
Аерым алганда, республикага федераль бюджеттан 13,6 млрд. сум акча килгән. Салымга бәйле керемнәр 8,8 млрд. сум күләмендә җыелган. Бигрәк тә республиканың нефтехимия комплексы зур табыш китергән. 
Федераль казнадан акча билгеле бер максатларда куллану өчен җибәрелә. Аерым алганда, аны сугыш ветераннарын һәм аларның гаилә әгъзаларын торак белән тәэмин итүгә (4,3 млрд. сум), халыкның мәшгульлеген тәэмин итүгә, кече эшмәкәрлеккә дәүләт ярдәменә, Болгар һәм Зөя шәһәрләрен торгызуга (400 млн. сум), Универсиада объектларын төзү һәм төзекләндерүгә, яшь гаиләләрне торак белән тәэмин итүгә тоту көтелә. Шулай ук юл төзелешенә һәм корылык белән бәйле рәвештә кредитлар бирелә. 
Радик Гайзатуллин хәбәр иткәнчә, үзгәрешләрне исәпкә алып, Татарстан Республикасы бюджетының чыгым өлешен – 23,3 млрд. сумга, керем өлешен 22,8 млрд. сумга арттырырга тәкъдим ителә. Шулай итеп, бюджет кытлыгы 12 млрд. 800 млн. сум тәшкил итә.

Министр республика бюджетын тулысынча баланслы дип саный. Аның сүзләренә караганда, бюджет кытлыгы өстәмә керемнәр, бюджет кредитлары хисабына каплана. 
Икътисад, инвестицияләр һәм эшкуарлык комитеты рәисе Марат Галиев фикеренчә, республика бюджетының тотрыклылыгы арта бара. 
■ 14 сентябрьдә Бюджет, салымнар һәм финанслар комитеты утырышы булды. 
Республиканың 2010 бюджетының беренче яртыеллыктагы  үтәлеше турында ТР Финанс министры Радик Гайзатуллин хисап тотты. 
Депутатлар утырышта шулай ук “2010 елга Татарстан Республикасы бюджеты турында” ТР Законына үзгәрешләр кертү турында” закон проектын карады. 

Радик Гайзатуллин сүзләренә караганда, кертелә торган үзгәрешләр агымдагы елның елның беренче яртыеллыгында федераль казнадан килгән акчалар һәм Татарстанның үз керемнәре арту белән бәйле. Шулай итеп, гомуми керем 22, 8 млрд. сум тәшкил итә. 

Аерым алганда, республикага федераль бюджеттан килгән 13, 6 млрд. сум акча килгән. Салымга  бәйле республиканың үз керемнәре 8, 8 млрд. сум күләмендә җыелган. Бигрәк тә республиканың нефтехимия комплексы зур табыш китергән. 
Федераль казнадан акча билгеле бер максатларда куллану өчен җибәрелә. Аерым алганда, аны сугыш ветераннарын һәм аларның гаилә әгъзаларын торак белән тәэмин итүгә (4,3 млрд. сум),  халыкның мәшгульлеген тәэмин итүгә (610 млн. сум), кече эшмәкәрлеккә дәүләт ярдәменә, Болгар һәм Зөя шәһәрләрен торгызуга (400 млн. сум), Универсиада объектларын төзү һәм төзекләндерүгә (5 млрд. сум), яшь гаиләләрне торак белән тәэмин итүгә (770 млн. сум), медицина техникасы сатып алу һәм медицина ярдәмен күрсәтүне камилләштерүгә (744, 8 млн. сум), аерым категория гражданнарны дару белән тәэмин итүгә (56,7 млн. сум), геройларга, реабилитацияләнгән затларга һәм “Ана даны” ордены белән бүләкләнүчеләргә социаль түләүләргә, физик культура һәм спортны үстерүгә (40 млн. сум) тоту көтелә. Шулай ук юл төзелешенә һәм корылык белән бәйле рәвештә кредитлар бирелә. 
Республиканың үз өстәмә керемнәрен иң беренче чиратта 2010 елның 1 сентябреннән мәгариф хезмәткәрләре хезмәте өчен түләүнең яңа системасын гамәлгә кертүгә җибәрү көтелә. Шулай ук өстәмә чыгымнарны коммуналь хезмәт күрсәтүләргә түләүгә, кредит бурычларын каплауга, янгынга каршы чаралар үткәрүгә, капиталь ремонтка, устав капиталын инвестицияләүгә, җиһазлар сатып алуга һәм башка социаль яктан әһәмиятле чараларга тотарга тәкъдим ителә. Шулай ук 2,5 млрд. сум акча федераль программаларны уртак финанслауга тотылачак. 
Радик Гайзатуллин хәбәр иткәнчә, үзгәрешләрне исәпкә алып, Татарстан Республикасы бюджетының чыгым өлешен – 23, 3 млрд. сумга, керем өлешен 22, 8 млрд. сумга арттырырга тәкъдим ителә. Шулай итеп, бюджет кытлыгы 12 млрд. 800 млн. сум тәшкил итә. 
Комитет әгъзалары 2010 ел бюджеты турындагы законга кертелә торган төзәтмәләр турында фикер алышканнан соң, депутатлар Дәүләт Советы Президиумына бу закон проектын сессиянең көн тәртибенә кертергә тәкъдим итте.
Утырыш барышында шулай ук “Алкоголь продукциясен ваклап сатуга лицензияләр биргән эчке җыемнар турында” ТР Законының үз көчен югалтуын тану хакында” закон проекты, комитетның дүртенче кварталга эш планы каралды.
■ 14 сентябрьдә Дәүләт корылышы һәм җирле үзидарә комитеты утырышы узды.  Анда ТР Дәүләт Советы Секретаре Лилия Маврина катнашты.
“Референдумнар турында Татарстан Республикасының аерым закон актларына үзгәрешләр кертү хакында” закон проектына кергән тәкъдимнәр буенча фикер алышканнан соң, комитет әгъзалары төзәтмәләр таблицасын хуплады. Әлеге закон проекты парламент тарафыннан өченче укылышта кабул итү өчен җибәрелде. 
“Татарстан Республикасы дәүләт граждан хезмәте турында” Татарстан Республикасы Законына үзгәрешләр кертү хакында” закон проекты да шундый ук процедураны узды. 

Аннан соң депутатлар комитетның 2010 елның IV кварталына эш планын хуплады. 

Комитет әгъзалары шулай ук агымдагы елның 15-22 сентябрь көннәрендә республика мәктәпләрендә “Граждан һәм сайлаулар” дип аталган парламент дәресендә катнашу турында сөйләштеләр. 
■ 14 сентябрьдә Законлылык һәм хокук тәртибе комитетының Чүпрәле районында күчмә утырышы узды. Көн тәртибенә 50 мәсьәлә кертелгән иде. 
Утырышта Чүпрәле районы башлыгы Тимур Нагуманов, ТРда Кеше хокуклары буенча вәкил Сәрия Сабурская, ТР Юстиция министры Мидхәт Корманов, ТР Прокурорының өлкән ярдәмчесе Галина Синякова, ТР буенча Эчке эшләр министрлыгы, ТР Дәүләт Советы хезмәткәрләре, республиканың муниципаль берәмлекләре вәкилләре катнашты. 
Комитет рәисе Шакир Яһүдин, утырышны ачып җибәреп, хокук бозуларны кисәтү мәсьәләсенең мөһимлеген билгеләп үтте.  “Профилактика белән шөгыльләнмичә, хокук бозулар белән көрәш беркайчан да яхшы нәтиҗәләр бирмәячәк. Хокук бозуларны кисәтү һәрвакыт безнең комитетның игътибар үзәгендә булды”, - диде ул.
ТР буенча Эчке эшләр министрлыгының милициянең участок вәкилләре һәм балигъ булмаганнар белән эшләү хезмәтен  оештыру  идарәсе җитәкчесе  Лев Гершанов билгеләп үткәнчә, элегрәк Яшел Үзән районы һәм Яр Чаллы шәһәре алдында хокук бозуларны кисәтүдә ведомствоара комиссияләренең эшен активлаштыру бурычы куелган булган. 
Хәзерге вакытта рецидив җинаятьчелек үсеше Кама Тамагы һәм Тәтеш районнарында күзәтелә. “Рецидив җинаятьчелек белән милиция генә түгел, социаль хезмәтләр дә эшләргә тиеш. Кешеләр, кагыйдә буларак, акчалары булмау аркасында кабат җинаятькә бара. Шуңа күрә алар белән эшләргә, хезмәт урыннары белән тәэмин итәргә, даими рәвештә профилактик әңгәмәләр корырга кирәк – алар һәрвакыт контроль астында булырга тиеш”, - диде Лев Гершанов.

Республиканың  Балтач, Буа, Кайбыч һәм Кама Тамагы районнарында исерткеч эчемлекләр кулланган килеш җинаять кылу очраклары арткан. Лев Гершанов сүзләренә караганда, бу өлкәдәге вәзгыятьне хокук саклау органнары гына үзгәртә алмый, комплекслы эш алып барырга кирәк. Ул муниципаль берәмлекләр башлыкларын моның белән шөгыльләнергә чакырды. “Республиканың 10 районында муниципаль берәмлекләр башлыклары карары белән, кичке сәгать уннан соң исерткеч эчемлекләр сату тыелган”, - диде ул. 
Республика буенча биш ел дәвамында яшүсмерләрнең җинаять кылу очраклары кими барса да, Тәтеш районында, киресенчә, сизелерлек арткан. “Шуңа күрә монда мәктәп кенә түгел, иҗтимагый тәрбиячеләр һәм спорт тренерлары да үз эшен эшләргә тиеш. Хокук саклау органнары хезмәткәрләре аларга зур өмет баглый”, - диде Лев Гершанов. 
Утырышта шулай ук мәктәпләр һәм балалар бакчаларының иминлеге, районнарда яшьләр хокук саклау хәрәкәтләрен булдыру турында сөйләштеләр. 

Моннан тыш, депутатлар ТР Дәүләт Советы сессиясе көн тәртибенә кертелә торган закон проектларын тикшерде. Аерым алганда, “Татарстан Республикасы территориясендә әзер продукция күләменең 15 проценттан артыгын этил спирты тәшкил иткән алкоголь продукциясен ваклап сату вакытына өстәмә чикләүләр билгеләү турында” Татарстан  Республикасы   законы  проекты ТР территориясе ваклап сату предприятиеләрендә алкоголь продукциясен ваклап сатуны кичке сәгать уннан (22.00) алып иртәнге сәгать унга (10.00) кадәр тыярга тәкъдим итә. Комитет рәисе Шакир Яһудин билгеләп үткәнчә, кешеләр бу инициативага төрлечә карый. Әмма бу гамәл эчкечелек һәм хокук бозулар белән көрәшергә ярдәм итәчәк, дип саный ул. 
■  15 сентябрьдә Социаль сәясәт комитеты утырышы узды. Социаль сәясәт  комитеты әгъзалары да “2010 елга Татарстан Республикасы бюджеты турында” ТР Законына үзгәрешләр кертү турында” закон проектын беренче укылышта карады. Закон проектын депутатларга ТР Финанс министры урынбасары А.Шишкин тәкъдим итте. 

Министр урынбасары сүзләренә караганда, кертелә торган үзгәрешләр агымдагы елның елның беренче яртыеллыгында федераль казнадан килгән акчалар һәм Татарстанның үз керемнәре арту белән бәйле. Шулай итеп, гомуми керем 22, 8 млрд. сум тәшкил итә. 

А.Шишкин хәбәр иткәнчә, өстәмә керемнәрне 2010 елның 1 сентябреннән мәгариф хезмәткәрләренә яңача эш хакы түләүгә  җибәрү көтелә. Шулай ук 2,5 млрд. сум акча федераль программаларны уртак финанслауга тотылачак. 

Федераль казнадан акча билгеле бер максатларда куллану өчен җибәрелә. Бүген җыелган комитет карамагындагы өлкәләргә ул түбәндәгечә бүленәчәк. Аерым алганда, аны сугыш ветераннарын һәм аларның гаилә әгъзаларын торак белән тәэмин итүгә (4,3 млрд. сум),  халыкның мәшгульлеген тәэмин итүгә (610 млн. сум), Универсиада объектларын төзү һәм төзекләндерүгә (5 млрд. сум), яшь гаиләләрне һәм ятим балаларны торак белән тәэмин итүгә (770 млн. сум), медицина техникасы сатып алу һәм медицина ярдәмен күрсәтүне камилләштерүгә (744, 8 млн. сум), аерым категория гражданнарны дару белән тәэмин итүгә (56,7 млн. сум), геройларга, реабилитацияләнгән затларга һәм «Родительская слава” ордены белән бүләкләнүчеләргә социаль түләүләргә, физик культура һәм спортны үстерүгә (40 млн. сум) тоту көтелә. 

Депутатлар шулай ук  "Пенсиягә федераль социаль өстәмә күләмен билгеләү өчен Татарстан Республикасында 2011  елга  пенсионерның яшәү минимумы күләмен билгеләү турында"  Татарстан  Республикасы   законы   проектын беренче укылышка әзерләде. Закон проектын депутатларга ТР Икътисад министры урынбасары Айрат Шәмсиев тәкъдим итте. 

Әлеге закон проекты  “Россия Федерациясе Пенсия фондына, Россия Федерациясе Социаль иминият фондына, Федераль мәҗбүри медицина иминияләштерүе фондына һәм территориаль мәҗбүри медицина иминияләштерүе фондларына иминият кертемнәре турындагы” Федераль закон кабул ителү белән бәйле рәвештә эшләнгән. Ул РФ субъекты законы белән ел саен, “Дәүләт социаль ярдәме турында” Федераль законы тарафыннан каралган пенсиягә социаль өстәмә билгеләү өчен, пенсионерның яшәү минимумы күләмен билгеләүне күз алдында тота.  
Закон проекты республикада 2011 елга пенсионерның яшәү минимумы күләмен 3992 сум дип билгели. Әлеге күләм пенсионерның "Пенсиягә федераль социаль өстәмә күләмен билгеләү өчен Татарстан Республикасында 2010 елга  пенсионерның яшәү минимумы күләмен билгеләү турында" закон тарафыннан билгеләнгән яшәү минимумы  һәм 2011 елда пенсионерның куллану кәрҗиненә кергән товарлар һәм хезмәтләргә бәяләр үсеше фаразлары нигезендә килеп чыккан. 
РФ Сәламәтлек саклау һәм социаль үсеш министрлыгы мәгълүматларына караганда, Россия Федерациясендә, тулаем алганда, пенсионерның яшәү минимумы күләме 2011 елга 5315 сум тәшкил итә. 
Айрат Шәмсиев хәбәр иткәнчә, Татарстанда 2011 елда пенсиягә федераль социаль өстәмә 44 меңнән артык кешегә түләнәчәк. Агымдагы елда бу категориягә кергән кешеләрнең саны 41 меңнән артып киткән. 
Комитет әгъзалары шулай ук “Татарстан Республикасында балаларның сәламәтлегенә, аларның физик, интеллектуаль, психик, рухи һәм әхлакый үсешенә зыян китерүне кисәтү чаралары турында”,   “Наркоманияне һәм токсикоманияне профилактикалау турында” Татарстан Республикасы Законына үзгәрешләр кертү хакында”, “Татарстан Республикасында халыкка адреслы социаль ярдәм күрсәтү турында” Татарстан Республикасы Законының 8 статьясына үзгәрешләр кертү хакында” закон проектлары турында фикер алышты. Депутатлар табиб рецептыннан башка җибәрелә торган дарулар исемлегенә үзгәрешләр кертү зарурлыгы турында Россия Федерациясе Сәламәтлек саклау һәм социаль үсеш министры Т.А.Голиковага һәм Наркотиклар әйләнешенә контроль буенча Россия Федерациясе федераль хезмәте директоры – Наркотикка каршы дәүләт комитеты Рәисе В.П.Ивановка ТР Дәүләт Советы депутатлары мөрәҗәгате,  ТР Мәҗбүри медицина иминияте фондының идарә составындагы үзгәрешләр белән танышты. 
■ 30 сентябрьдә Зәйдә Дәүләт корылышы һәм җирле үзидарә комитетының күчмә утырышы узды. Депутатлар муниципаль сайлаулар һәм Бөтенроссия халык санын алуны үткәрүгә әзерлекне бәяләде.
Утырыш башында комитет рәисе Валентина Липужина, татарстанлыларны социаль мәгънәгә ия вакыйгалар көтүен билгеләп үтте. Ул агымдагы елның көзендә муниципаль берәмлекләрнең вәкиллекле органнарына депутатлар сайлау буенча киң колачлы вакыйга көтүен әйтте. Татарстанлылар 8 меңгә якын депутат сайларга тиеш. "Муниципаль хакимият – халыкка иң якын хакимият. Без сайлаулар нәтиҗәсендә аерым берәмлек, район, гомумән, республиканың ничек үсеш алуын билгелибез”, - диде ул. Аның сүзләренә караганда, иң мөһиме – дөрес сайлау зарур – депутат мандатын халык проблемаларын хәл итә ала торган кешеләргә тапшырырга кирәк.

Зәй комитетның күчмә утырышын үткәрү урыны буларак очраклы сайланмаган – биредә сайлаучылар белән эшләү буенча уңай эш тәҗрибәсе бар.
Зәй муниципаль районы башлыгы Татьяна Воропаева депутатларны башкарылган эшләре белән таныштырды. “Имин шәһәр” акциясе, район җитәкчелегенең халык белән очрашуы, Кечкенә авыллар көне – болар барысы да шәһәр һәм район халкы проблемаларын хәл итәргә ярдәм итә”, -дип белдерде Т.Воропаева. Дәүләт корылышы һәм җирле үзидарә комитеты әгъзаларын бигрәк тә җәмәгать транспортында Совет һәм район башкарма комитетының җитәкчелеге  тарафыннан кабул итү кызыксыну уятты.
Район башлыгы муниципаль сайлауларга әзерлек план буенча, проблемаларсыз бара, дип белдерде. Зәй муниципаль районында 186 депутат мандаты билгеләнгән. Җирле бюджеттан сайлау кампаниясенә 1 миллион 927 мең сум бүлеп бирелгән, чыгымнар расланган.
Утырышта катнашучылар алдында комитет рәисе урынбасары, ТР Дәүләт Советында КПРФ фракциясе җитәкчесе Хафиз Миргалимов чыгыш ясады. Ул депутат мандаты өчен сайлауда катнаша торган сәяси партияләр һәм бәйсез кандидатлар, сайлаучылар теге яки бу кандидатны яклап тавыш биргәч, сайлау кампаниясе барышында яңгыраган вәгъдәләрне үтәүне таләп итәргә хокуклы икәнлеген онытмаска тиешлеген әйтте. Х.Миргалимов депутатларның октябрь аенда киләсе ел бюджет проекты буенча фикер алышачагын хәбәр итеп, хәзер беренче чиратта нинди максатларга акча билгеләүне карарга кирәклеген белдерде. Район җитәкчелегенең пенсионерларга ярдәм итүе, кечкенә авылларга йөрүе яхшы булыр, диде Хафиз Миргалимов.
Комитет әгъзалары Зәй районында халык белән эшләү тәҗрибәсен уңай бәяләде. Аннан соң депутатлар Зәйдәге сайлау участокларының берсендә булды.

Район башлыгы Татьяна Воропаева депутатларга халык санын алуга әзерлек   чаралары хакында да мәгълүмат бирде.
Аның әйтүенә караганда, Зәй районында 2010 елда Бөтенроссия халык санын алуга әзерлек һәм аны үткәрү буенча беренче чираттагы чаралар уңышлы үтәлгән. Аерым алганда, федераль миграция хезмәтенең ТР буенча идарәсе паспорт виза хезмәтләре тарафыннан РФ гражданнарын яшәү урыны буенча теркәү һәм исәптән төшерү кагыйдәләре үтәлешенә системалы контроль алып барыла. Җир һәм мөлкәт мөнәсәбәтләре идарәсе тарафыннан урнашу урыннары исемлеге нигезендә, биналарны арендага алу буенча килешүләр төзелгән. Районда халык санын алуның максатлары һәм бурычлары турында аңлату эшләре дә алып барылган. 
Т.Воропаева билгеләп үткәнчә, 2010 елда җирле массакүләм мәгълүмат чараларында ике дәүләт телендә егермедән артык мәкалә дөнья күргән. Алда торган халык санын алуның әһәмиятен аңлату эшләре 2010 елның 25 октябренә кадәр алып барылачак. Әлеге чарага әзерлек кысаларында районда балалар катнашында төрле конкурслар да үткәрелә.
Зәй районында халык санын алуда 255 кеше эшләячәк, аларның 37 проценты – уку йортларында эшләүчеләр, 3 проценты – студентлар, 21 проценты – авыл җирлеге хезмәткәрләре.
Фикер алышу ахырында парламентның Дәүләт корылышы  һәм җирле үзидарә комитеты башлыгы В.Липужина: “Халык санын алу – мөһим, социаль әһәмияткә ия чара, аның нәтиҗәләре республика һәм бөтен илнең социаль-икътисади үсеш фаразларына йогынты ясый”, - дип билгеләп үтте.  
	
	                       Дәүләт Советы утырышы


23 сентябрьдә республика парламентарийлары дүртенче чакырылыш ТР Дәүләт Советының уникенче утырышына җыелды. Президиум депутатларга 74 мәсьәләдән торган көн тәртибен тәкъдим итте. 
Моннан тыш, парламентарийлар Светлана Захарова, Валетина Липужина, Марат Хәйруллин, Хафиз Миргалимов, Разил Вәлиев, Туфан Миңнуллин, Лилия Маврина, Рафаил Нуретдинов өстәмә мәсьәләләр  кертүне сорап чыгыш ясады. Нәтиҗәдә көн тәртибе 80 мәсьәлә белән расланды. 
Эш башланганчы, парламент башлыгы Фәрит Мөхәммәтшин берничә игълан ясады. “ТР Дәүләт Советы депутаты Людмила Кузьминаның вәкаләтләре вакытыннан алда туктатылу сәбәпле, ТР Үзәк сайлау комиссиясе вакантлы депутат мандатын “Бердәм Россия” партиясенең Татарстан төбәк бүлеге тарафыннан күрсәтелгән кандидатлар исемлегеннән “Казгорсвет” директоры вазыйфасын башкаручы Рөстәм Габделхаковка бирү турында карар чыгарды”, - диде спикер, аны парламентта актив эшләргә чакырып.   
Моннан тыш, Фәрит Мөхәммәтшин ТР Президентының парламенттагы вәкиле итеп – ТР Президенты Аппараты җитәкчесе Юрий Камалтынов, ТР Министрлар Кабинетыннан вәкил итеп ТР Премьер-министры урынбасары – ТР Министрлар Кабинеты Аппараты җитәкчесе Шамил Гафаров билгеләнүен әйтте. 

Утырышта ТР Аппаратының Дәүләт-хокук идарәсе башлыгы Фәридә Волкова тарафыннан ТР җәмәгать судьялары вазыйфасына кандидатуралар тәкъдим ителде. Фикер алышу нәтиҗәсендә Ләлә Курамшина, Александр Сидиряков, Олег Соколов, Анита Панфилова, Ирина Саймуллина алдагы биш елга җәмәгать судьялары итеп сайланды. 
Аннан соң ТР Дәүләт Советы Рөстәм Габделхаковны Законлылык һәм хокук тәртибе комитеты әгъзасы итеп сайлау турында карар кабул итте. Шулай ук Анастасия Исаеваны, үз теләге белән, Социаль сәясәт комитеты составыннан чыгарырга һәм Мәдәният, фән, мәгариф һәм милли мәсьәләләр комитеты әгъзасы итеп сайлау хакында карар кабул ителде. 
√ Татарстан  Хөкүмәте республиканың агымдагы ел бюджетына үзгәрешләр кертергә тәкъдим итә. ТР Финанс министры Радик Гайзатуллин тарафыннан тәкъдим ителгән “2010 елга Татарстан Республикасы бюджеты турында” ТР Законына үзгәрешләр кертү хакында” закон проекты нигездә агымдагы елның беренче яртыеллыгында республика бюджетының үз керемнәрен һәм федераль бюджеттан килгән 22 822,8 млн. сум өстәмә финансларны чагылдыра. Аерым алганда, республикага федераль бюджеттан килгән 13, 6 млрд. сум акча килгән. Салымга  бәйле республиканың үз керемнәре 8, 8 млрд. сум күләмендә җыелган. Бигрәк тә республиканың нефтехимия комплексы зур табыш китергән. 

Федераль казнадан акча билгеле бер максатларда куллану өчен җибәрелә. Аерым алганда, аны сугыш ветераннарын һәм аларның гаилә әгъзаларын торак белән тәэмин итүгә (4,3 млрд. сум),  халыкның мәшгульлеген тәэмин итүгә (610 млн. сум), кече эшмәкәрлеккә дәүләт ярдәменә, Болгар һәм Зөя шәһәрләрен торгызуга (400 млн. сум), Универсиада объектларын төзү һәм төзекләндерүгә (5 млрд. сум), яшь гаиләләрне торак белән тәэмин итүгә (770 млн. сум), медицина техникасы сатып алу һәм медицина ярдәмен күрсәтүне камилләштерүгә (744, 8 млн. сум), аерым категория гражданнарны дару белән тәэмин итүгә (56,7 млн. сум), геройларга, реабилитацияләнгән затларга һәм “Ата-ана даны” ордены белән бүләкләнүчеләргә социаль түләүләргә, физик культура һәм спортны үстерүгә (40 млн. сум) тоту көтелә. Шулай ук юл төзелешенә һәм корылык белән бәйле рәвештә кредитлар бирелә. 

Республиканың үз өстәмә керемнәрен иң беренче чиратта 2010 елның 1 сентябреннән мәгариф хезмәткәрләре хезмәте өчен түләүнең яңа системасын гамәлгә кертүгә җибәрү көтелә. Шулай ук өстәмә чыгымнарны коммуналь хезмәт күрсәтүләргә түләүгә, кредит бурычларын каплауга, янгынга каршы чаралар үткәрүгә, капиталь ремонтка, устав капиталын инвестицияләүгә, җиһазлар сатып алуга һәм башка социаль яктан әһәмиятле чараларга тотарга тәкъдим ителә. Шулай ук 2,5 млрд. сум акча федераль программаларны уртак финанслауга тотылачак. 

Радик Гайзатуллин хәбәр иткәнчә, үзгәрешләрне исәпкә алып, Татарстан Республикасы бюджетының чыгым өлешен – 23, 3 млрд. сумга, керем өлешен 22, 8 млрд. сумга арттырырга тәкъдим ителә. Шулай итеп, бюджет кытлыгы 12 млрд. 800 млн. сум тәшкил итә. 

Министр депутатлар Альберт Бикмуллинның, Татьяна Водопьянованың, Светлана Захарованың, Разил Вәлиевнең, Илсур Сафиуллинның, Туфан Миңнулинның дәүләт һәм муниципаль хезмәттә эшләүчеләрнең санын киметүгә, яңача түләү системасына күчү өчен каралган чараларның күләменә, укытучыларның 1 сентябрьдән эш хакын арттыруга, бюджет кытлыгын каплауга, ике дәүләт телен дә камил белгән белгечләргә өстәмә түләүгә  кагылышлы сорауларына җавап бирде. Шулай ук КПРФ лидеры Хафиз Миргалимовның ятим балаларны торак белән тәэмин итү өчен каралган 50 млн. сум акчаны арттырып булу-булмавы турындагы соравына ачыклык кертте. 
Әлеге закон проекты буенча КПРФ фракциясе әгъзасы Рафаил Нуретдинов чыгыш ясады. Ул ТР Хөкүмәте тарафыннан республика бюджетына карата тәкъдим ителә торган үзгәрешләрнең күрсәткечләр буенча узган елда 2010 ел бюджеты проекты турында фикер алышу вакытында КПРФ фракциясе тәкъдим иткән альтернатив бюджет проектына якын булуын әйтте. 
2010 ел бюджетына үзгәрешләр кертүгә кагылышлы закон проекты буенча Бюджет, салымнар һәм финанслар комитеты рәисе Морат Гаделшин чыгыш ясады.
Беренче укылышта кабул ителгәннән соң, закон проекты, ТР Хисап палатасы һәм ТР Дәүләт Советының Хокук идарәсе искәртүләрен исәпкә алып, Бюджет, салымнар һәм финанслар комитеты тарафыннан тулыландырылды һәм тәнәфестән соң тулаем кабул ителде. 
√  “Транспорт салымы турында” Татарстан Республикасының аерым закон актларына үзгәрешләр кертү хакында” закон проектын карауга керешеп, депутатлар ТР Финанс министры Радик Гайзатуллинның докладын тыңлады. Аның сүзләренә караганда, закон проекты салым түләүче физик затлар өчен милек салымнарын түләү срокларының чикләрен билгеләү өлешендә федераль законнар үзгәрү белән бәйле рәвештә эшләнгән һәм республиканың гамәлдәге законнарын камилләштерүгә юнәлтелгән. 

Аерым алганда, физик затлар булган салым түләүчеләр өчен салым түләү вакытын үткән салым дәвереннән соң килә торган елның 1 ноябре дип билгеләргә тәкъдим ителде. 

Моннан тыш, закон проекты белән, салым керткәндә РФ субъектының закон чыгару органнары вәкаләтләрен регламентлаучы гомуми нигезнамәләргә ачыклык кертелә. Шулай ук  үз актуальлеген югалткан норма – физик зат тарафыннан агымдагы салым дәверендә транспорт чарасын сатып алганда салым түләү турындагы норма төшереп калдырыла. 

Закон проекты беренче укылышта кабул ителде, профиль комитеты тәнәфес вакытында тагын бер кат караганнан соң, тулаем укылышны узды. 
√  Беренче укылышта кабул ителгән закон проектлары арасында "Татарстан Республикасының гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә 2010 елга финанс чыгымнары нормативларын раслау турында" ТР Законына үзгәрешләр кертү хакында” һәм "Татарстан Республикасының гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә 2011 елга финанс чыгымнары нормативларын раслау турында" закон проектлары да бар. 
Аның беренчесе  ТР Министрлар Кабинеты карамагындагы Татарстан Республикасы Икътисади һәм социаль тикшеренүләр үзәге тарафыннан эшләнгән һәм, 2010 елның 1 сентябреннән белем бирү учреждениеләрен хезмәт өчен түләүнең яңа системаларына күчерү, хезмәт хакы ставкасы һәм беренче разряд тариф ставкасының (окладының) база өлешен тиешенчә үзгәртү сәбәпле, 2010 елга Татарстан Республикасының гомуми белем бирү учреждениеләрендә гомуми белем бирү стандартын һәм өстәмә белем бирү программаларын гамәлгә ашыруга финанс чыгымнары нормативларын үзгәртүне; шулай ук агымдагы елга ТР гомуми белем бирү учреждениеләрендә һәркемгә мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә финанс чыгымнары нормативларын яңадан карау өчен нигезләмәләрне хезмәткә түләүнең яңа системасында мәгариф хезмәткәрләренең хезмәт хакын формалаштыру параметрлары белән тәңгәлләштерү өлешендә гамәлдәге законга үзгәрешләр кертүне күз алдында тота. 

 Икенче закон проекты белән 2011 елга Татарстан Республикасының гомуми белем бирү учреждениеләрендә гомуми белем бирү дәүләт стандартларын тормышка ашыруга финанс чыгым нормативлары раслана. ТРның белем бирү учреждениеләрендә белем бирү һәм өстәмә белем бирү дәүләт стандартларын тормышка ашыруга финанс чыгымнары нормативлары елына бер укучыга чыгымнар нормативында, аз комплектлы мәктәпләрдә укучылар санына карамастан, сыйныфлар санына карап исәпләнә. 
Утырышлар арасында беренче тәнәфес игълан ителгәнче, спикер Фәрит Мөхәммәтшин Татарстан парламентының беренче катында “Республика Татарстан” һәм “Ватаным Татарстан” газеталарына язылу оештырылганын әйтте һәм депутатларны әлеге акциядә һәм Халыкара өлкәннәр көненә багышланган чараларда актив катнашырга чакырды. 
√  Депутатлар тәнәфестән соң "Пенсиягә федераль социаль өстәмә күләмен билгеләү өчен Татарстан Республикасында 2011  елга  пенсионерның яшәү минимумы күләмен билгеләү турында"  Татарстан  Республикасы   законы   проектын беренче укылышта кабул итте. Закон проектын депутатларга ТР Икътисад министры Мидхәт Шаһиәхмәтов тәкъдим итте. 

Әлеге закон проекты  “Россия Федерациясе Пенсия фондына, Россия Федерациясе Социаль иминият фондына, Федераль мәҗбүри медицина иминияләштерүе фондына һәм территориаль мәҗбүри медицина иминияләштерүе фондларына иминият кертемнәре турындагы” Федераль закон кабул ителү белән бәйле рәвештә эшләнгән. Ул РФ субъекты законы белән ел саен, “Дәүләт социаль ярдәме турында” Федераль закон тарафыннан каралган пенсиягә социаль өстәмә билгеләү өчен, пенсионерның яшәү минимумы күләмен билгеләүне күз алдында тота.  

Закон проекты республикада 2011 елга пенсионерның яшәү минимумы күләмен 3992 сум дип билгели. Әлеге күләм пенсионерның "Пенсиягә федераль социаль өстәмә күләмен билгеләү өчен Татарстан Республикасында 2010 елга  пенсионерның яшәү минимумы күләмен билгеләү турында" закон тарафыннан билгеләнгән яшәү минимумы  һәм 2011 елда пенсионерның куллану кәрҗиненә кергән товарлар һәм хезмәтләргә бәяләр үсеше фаразлары нигезендә килеп чыккан. 

РФ Сәламәтлек саклау һәм социаль үсеш министрлыгы мәгълүматларына караганда, Россия Федерациясендә, тулаем алганда, пенсионерның яшәү минимумы күләме 2011 елга 5315 сум тәшкил итә. 

Татарстанда 2011 елда пенсиягә федераль социаль өстәмә 44 меңнән артык кешегә түләнәчәк. Агымдагы елда бу категориягә кергән кешеләрнең саны 41 меңнән артып киткән. 

√  Шулай ук беренче укылышта “Татарстан Республикасында халыкка адреслы социаль ярдәм күрсәтү турында” Татарстан Республикасы Законының 8 статьясына үзгәрешләр кертү хакында” закон проекты кабул ителде. Федераль һәм республика дәрәҗәсендәге закон актларына үзгәреш керү сәбәпле, әлеге закон проекты нигезендә лагерьларда, шифаханәләрдә, шифаханә-профилакториеләрдә балаларны сәламәтләндерүгә юлламалар бирү; гомуми белем бирү учреждениеләрендә, башлангыч һәм урта һөнәри белем бирү учреждениеләрендә укучыларны белем алу чорында бер укучыга ризык белән тәэмин итүгә көненә 3 сум күләмендә субсидияләр рәвешендә социаль ярдәм күрсәтү чаралары акчалата бирелергә һәм җәмгыяви-хокукый йөкләмәләргә кертелергә тиеш.

√ “Россия Федерациясендә җирле үзидарәне оештыруның гомуми принциплары турында” Федераль закон нигезендә һәм “Татарстан Республикасында җирле үзидарә турында” ТР Законы тарафыннан билгеләнгән тәртиптә, парламент, ТР Президенты тәкъдим итүе буенча, муниципаль районнар һәм шәһәр округлары башкарма комитетлары җитәкчеләре вазыйфаларын биләүгә кандидатураларын карау өчен, конкурс комиссияләре составын билгеләде. Карар агымдагы елның 11 октябреннән үз көченә керә.
√ Аннан соң депутатлар алдында Законлылык һәм хокук тәртибе комитеты рәисе урынбасары Рафил Ногманов “Татарстан Республикасы территориясендә әзер продукция күләменең 15 проценттан артыгын этил спирты тәшкил иткән алкоголь продукциясен ваклап сату вакытына өстәмә чикләүләр билгеләү турында” закон проектын тәкъдим итте.
Рафил Ногманов хәбәр иткәнчә, “Этил спиртын, алкоголь һәм спиртлы продукцияне ваклап җитештерүне һәм аларның әйләнешен дәүләт тарафыннан җайга салу турында” Федераль закон нигезендә, РФ субъектларына әзер продукция күләменең 15 проценттан артыгын этил спирты тәшкил иткән алкоголь продукциясен ваклап сату вакытына өстәмә чикләүләрне билгеләү хокукы бирелгән. 

Әлеге законны эшләү Россия Федерациясе, Татарстан Республикасы халкы тарафыннан алкоголь эчемлекләрне куллануның артуына бәйле. Закон проекты Татарстан гражданнарының сәламәтлеген яклауга һәм тормышын уңайландыруга юнәлдерелә. 

Шуңа бәйле рәвештә, ТР территориясе ваклап сату предприятиеләрендә әзер продукция күләменең 15 проценттан артыгын этил спирты тәшкил иткән алкоголь продукциясен ваклап сатуны кичке сәгать уннан (22.00) алып иртәнге сәгать унга (10.00) кадәр тыю тәкъдим ителә. Бу чикләү рестораннар, барлар һәм кафеларга кагылмый.

Сессиядә әлеге закон поекты буенча кызу бәхәсләр барды. КПРФ партиясе әгъзасы Рафаил Нуретдинов  тыюны рестораннар, барлар һәм кафеларга карата да кулланырга чакырды. Шулай ук фикер алышу барышында алкоголь продукциясенең “катылыгы”н 10-11 процентка кадәр төшерергә, тыю вакытын да кичке сигездән иртәнге унбергә кадәр билгеләргә тәкъдим ителде.  

ТР Дәүләт Советы Рәисе Фәрит Мөхәммәтшин әлеге закон проекты турында фикер алышу вакытында: “Исерткечне билгеле бер категория кешеләр өчен тәүлекнең билгеле бер вакытында чикләү юлларын эзләү күптәннән бара. Илебез алкогольне тулысынча тыеп карады, әмма бу проблеманы хәл итмәде”, - дип белдерде. Спикер әлеге законны ашыгып кабул итмәскә чакырды. Ул закон проекты турында фикер алышуга халык вәкилләрен җәлеп итү, закон чыгару инициативасы субъектларыннан кергән тәкъдимнәрне игътибар белән карау зарурлыгын билгеләп үтте. 

ТР Дәүләт Киңәшчесе Минтимер Шәймиев, үз чиратында, закон проекты авторларына республикада исерткеч куллану күрсәткечләрен тагын бер кат күздән кичерергә чакырды. Депутат Р.Ногманов үз чыгышында ел саен бер кешегә 9,2 литр исерткеч туры килүен әйткән иде. Дәүләт Киңәшчесе билгеләп үткәнчә, соңгы елларда бу күрсәткеч 16-18 литрга җитә. 

Закон  проекты беренче укылышта кабул ителде. 
√  Аннан соң өченче укылышны “Референдумнар турында” Татарстан Республикасының  аерым закон актларына үзгәрешләр кертү хакында”, “Татарстан Республикасы дәүләт граждан хезмәте турында” Татарстан Республикасы Законына үзгәрешләр кертү хакында”, “Татарстан Республикасында музейлар һәм музей эше турында” закон проектлары узды. 
√ Депутатлар, икенче укылышка кайтып, “Мәгариф турында” Татарстан Республикасы Законына үзгәрешләр кертү хакында” закон проекты нигезнамәсен белем бирү учреждениесе хезмәткәрләренең биш елга бер тапкыр квалификациясен арттыру хокукы барлыгы турындагы пункт белән тулыландырды. Закон проекты тулаем кабул ителде. 
√  Икътисад, инвестицияләр һәм эшкуарлык комитеты рәисе Марат Галиев “Татарстан Республикасында шәһәр төзелеше эшчәнлеге турында” закон проектына карата кергән 19 төзәтмәне тәкъдим итте. Алар белән закон проектының  Татарстан Республикасының территорияләрне планлаштыру схемасы составы, территорияләрне планлаштыру схемасы проектын әзерләү тәртибе, муниципаль районның территорияләрне планлаштыру схемасы составы, җирлекләрнең генераль планнары составы һ.б. хакындагы нигезнамәләренә төзәтмәләр кертелә. 
Закон проекты икенче укылышта кабул ителде.

√  Депутатлар Валерий Васильев һәм Илсур Сафиуллинның, профиль комитетының “Татарстан Республикасында умартачылыкны дәүләт тарафыннан җайга салу һәм аңа дәүләт ярдәме турында” закон проекты нормаларын килештерүгә юнәлтелгән тәкъдимнәрен хуплады. ТР Дәүләт Советы закон проектын икенче укылышта кабул итте. 

√ Аннан соң парламентарийлар “Татарстан Республикасы Җир кодексының 3 статьясына үзгәреш кертү турында” закон проектына карата төзәтмәләрне хуплады. Алар ТР Министрлар Кабинетының җир мөнәсәбәтләре өлкәсендәге мөнәсәбәтләрне аныклауга юнәлтелгән. Закон проекты икенче укылышны узды. 
√ Социаль сәясәт комитеты рәисе Светлана Захарова “Татарстан Республикасында балаларның сәламәтлегенә, физик, интеллектуаль, психик, рухи һәм әхлакый үсешенә зыян китерүне кисәтү чаралары турында” законы проектына карата кергән редакцион төзәтмәләр белән таныштырды. Закон проекты икенче укылышта һәм тулаем кабул ителде. 
√ “Административ хокук бозулар турында Татарстан Республикасы кодексына үзгәрешләр кертү хакында”, “Татарстан Республикасында суд участокларын һәм җәмәгать судьялары вазыйфаларын булдыру турында” Татарстан Республикасы Законына үзгәреш кертү турында” закон проектлары, ачыклык кертүче төзәтмәләрне кабул иткәннән соң, икенче һәм өченче укылышны узды. 
√  Беренче укылышта ТР Министрлар Кабинеты тарафыннан эшләнгән “Наркоманияне һәм токсикоманияне профилактикалау турында” Татарстан Республикасы Законына үзгәрешләр кертү хакында” закон проекты кабул ителде. Эш шунда: “Наркоманияне һәм токсикоманияне профилактикалау турында” закон кабул ителгәннән соң, аңа карата ТР Хезмәт, мәшгульлек һәм социаль яклау министрлыгыннан искәрмәләр кергән. Моннан тыш, ТР Президенты тарафыннан бу законның нигезнамәләрен тормышка ашыруны финанслауга кагылышлы мәсьәләгә ачыклык кертү соралган.  
Аерым алганда, ТР Премьер-министры урынбасары – Мәдәният министры Зилә Вәлиева аңлатканча, гамәлдәге законга кертелә торган төзәтмәләр ТР хакимияте башкарма органнарының һәм хезмәт, мәшгульлек һәм социаль яклау өлкәсендәге учреждениеләренең наркомания һәм токсикоманияне кисәтү өлкәсендәге вәкаләтләре турындагы нигезнамәләрне аныклый. 
√  Мәдәният, фән, мәгариф һәм милли мәсьәләләр комитеты рәисе Разил Вәлиев тарафыннан тәкъдим ителгән “Татарстан Республикасы бәйрәм һәм истәлекле көннәре турында” Татарстан Республикасы Законының 1 нче статьясына үзгәреш кертү хакында” закон проекты тулаем кабул ителде. Гамәлдәге законга кертелә торган үзгәрешләрнең берсе Ураза бәйрәменә кагылышлы булса, икенчесе – Идел буе Болгарстаны тарафыннан Исламны рәсми рәвештә кабул итү көненә бәйле. 
Билгеле булганча, ел саен бөтендөнья мөселманнары бәйрәм итә торган дини бәйрәм – Ураза гаете – мөселманнар өчен иң зур һәм иң олы бәйрәмнәрнең берсе. Ул башка дини бәйрәмгә – Корбан гаетенә барып тоташа. Корбан бәйрәме Ураза гаетеннән соң 70 көн узгач бәйрәм ителә.
Бүгенге көндә Россиянең Башкортстан, Адыгәй, Дагстан, Кабарда-Балкар, Карачай-Чиркәс, Чечен, Ингуш Республикаларында Ураза бәйрәме, законнар һәм башка норматив актлар нигезендә, эш көне булмаган бәйрәм көне итеп билгеләнә. 
Закон проектына кертелә торган икенче тәкъдим Идел буе Болгарстаны тарафыннан Исламны рәсми рәвештә кабул итү көненә бәйле. Билгеле булганча, ТР Дәүләт Советы депутатлары, җәйге каникулга киткәнче, Россиянең истәлекле даталар исемлегенә яңа истәлекле датаны – 21 май (иске стиль белән 16 май) - Россиядә Ислам дине рәсми кабул ителгән көнне кертүне сорап, РФ Дәүләт Думасы Рәисе Борис Грызлов һәм РФ ФҖ Федерация Советы башлыгы Сергей Миронов исеменә мөрәҗәгать юллаган иде. Аннан соң Болгарда узган олы җыенда да бу мәсьәлә турында уртага салып фикер алышынды. Кавказ халыклары республика тәкъдим иткән датадан риза түгел. Идел Болгарстанында Ислам дине дәүләт дәрәҗәсендә кабул ителсә, Кавказ халыкларында ул башкарак юнәлештә барган. Шунлыктан Россия күләмендә Ислам дине кабул ителгән көн мәсьәләсе әле ачык килеш кала. Бүген кабул ителгән закон проекты Татарстан Республикасын гына күз алдында тота. 
Россиядә закон буенча барлык диннәр дә тигез. Русьны чукындыру көне ачык билгеле, шунлыктан Ислам динен рәсми рәвештә кабул итү көнен билгеләү дә сорала. Татарстан Республикасы Законына кергән үзгәрешләр нигезендә, Ислам динен рәсми рәвештә кабул итү көне итеп 21 майны (иске стиль белән 16 май) билгеләргә тәкъдим ителә. Ул ял көне түгел, ә истәлекле дата буларак карала. 
Депутатлар фикеренчә, Исламны Идел Болгарстанында рәсми кабул итү көнен 21 майда истәлекле дата итеп мәңгеләштерү, шулай ук Ураза бәйрәмен эш көне булмаган бәйрәм көне итеп итеп билгеләү Татарстан Республикасында конфессияләр арасындагы хезмәттәшлекнең һәм рухи байлыгыбызның ачык дәлиле булыр иде.
Фәрит Мөхәммәтшин, Ураза бәйрәмен ял көне итеп билгеләүгә тукталып, әлеге бәйрәмнең бөтен Россия күләмендә, бик күп төбәкләрдә бәйрәм ителүен һәм аның эш көне булмавын искә төшерде. Закон проекты күпчелек парламентарийлар тарафыннан хупланды һәм тулаем кабул ителде. 
√  Кичке утырыш Мәдәният, фән, мәгариф һәм милли мәсьәләләр комитеты рәисе Разил Вәлиевның депутат Анастасия Исаеваны даими нигездә эшләүче  комитет рәисе урынбасары итеп сайлау тәкъдимен караудан башланды. Парламенатрийлар, комитет инициативасын хуплап, карар кабул итте. 

√  Аннан соң депутатлар республика шәһәрләре һәм районнары җәмәгать судьяларының суд участоклары чикләре турындагы закон проектларын карауга кереште. 

ТР Юстиция министры Мидхәт Корманов үз чыгышында билгеләп үткәнчә, әлеге закон проектлары җәмәгать судьялары турындагы федераль һәм республика законнарын тормышка ашыру максатыннан эшләнгән. Алар буенча суд участоклары һәм җәмәгать судьялары вазыйфалары РФ субъектлары законнары белән булдырыла һәм бетерелә.  
Шулай итеп, беренче укылышта Зәй районы һәм шәһәре, Азнакай районы һәм шәһәре, Бөгелмә районы һәм шәһәре, Минзәлә,  Мамадыш, Аксубай, Актаныш районнары, Нурлат районы һәм шәһәре, Лениногорск районы һәм шәһәре, Баулы районы һәм шәһәре, Алексеевск, Сарман, Кайбыч, Чүпрәле, Питрәч, Лаеш, Ютазы районнары, Буа районы һәм шәһәре, Кукмара, Биектау, Саба, Теләче, Тәтеш, Апас, Әлки, Чирмешән, Спас, Яңа Чишмә, Тукай, Балык Бистәсе, Балтач, Әгерҗе, Югары Ослан, Мөслим, Әтнә районнары җәмәгать судьяларының суд участоклары чикләре турындагы закон проектлары кабул ителде. 
√ Аннан соң беренче укылышта кабул ителгән “Татарстан Республикасы прокуроры вазыйфасына билгеләп кую өчен кандидатура килештерү тәртибе турында”  закон проекты ТР прокуроры вазыйфасына билгеләп кую өчен кандидатураны ТР дәүләт хакимияте органнары белән килештергәндә мөнәсәбәтләрне җайга салу максатыннан эшләнгән һәм әлеге мәсьәләне хокукый җайга салудагы җитешсезлекләрне бетерә. Закон проектыннан аңлашылганча, РФ Генераль прокуроры ТР Прокуроры вазыйфасына билгеләп кую өчен үзе тәкъдим итә торган кандидатураны килештерә торган ТР дәүләт хакимияте органнары булып ТР Президенты һәм ТР Дәүләт Советы тора. Шулай ук бу кандидатураны килештерү тәртибе билгеләнә.  
√ Аннан соң парламентарийларга “Татарстан Республикасы Конституциясенең 76 статьясына үзгәрешләр кертү турында” закон проекты тәкъдим ителде. Ул ТР Прокурорына закон чыгару инициативасы хокукын бирүне күз алдында тота. Хәзерге вакытта РФнең 75 төбәгендә федерация субъектлары прокурорларына үз парламентларында закон чыгару инициативасы хокукы бирелгән. 
Законлылык һәм хокук тәртибе комитеты рәисе Шакир Яһудин сүзләренә караганда, ТР Прокурорына бу хокукны бирү хокук җирлегенең бердәмлеген тәэмин итүгә уңай йогынты ясаячак. 

Парламент башлыгы Фәрит Мөхәммәтшин билгеләп үткәнчә, республика Прокурорына закон чыгару инциативасы хокукын бирү бүгенге көндә законнар эшләү процессына җайлап кына кереп китә. “Безнең Прокурор бу хокукны актив файдаланса, аңа рәхмәтле генә булачакбыз. Дәүләт Советы һәм Татарстан Республикасы Прокуратурасы арасында эшлекле, конструктив мөнәсәбәтләр урнаштырылды. Прокуратура барлык кабул ителә торган закон проектларын җентекләп тикшерә, ягъни бу миссияне өлешчә алып бара дип әйтергә мөмкин. Без карый торган закон проекты республикада хокукый яктан җайга салу таләп ителгән мәсьәләләрне камилләштерүгә хезмәт итәчәк”, - дип белдерде спикер. 

Нәтиҗәдә закон проекты беренче укылышны узды. 
√  “Хөкүмәт сәгате” кысаларында ТР Хезмәт, мәшгульлек һәм социаль яклау министры Айрат Шәфигуллин Бөек Ватан сугышы ветераннарын  торак белән тәэмин итү буенча чыгыш ясады. ”2010 елның апрелендә 2005 елның 1 мартына кадәр чиратка баскан ветераннарны торак белән тәэмин итү эшләре тәмамланган инде”, - дип белдерде Айрат Шәфигуллин. Татарстанда яшәүче 1812 кеше торак алган.
Хәзерге вакытта 2005 елның 1 мартыннан соң чиратка баскан ветераннарны торак белән тәэмин итү эшләре алып барыла. 
Айрат Шәфигуллин 22 сентябрьгә китергән мәгълүматлар буенча, ТРда Бөек Ватан сугышына катнашы булган торак шартларын яхшыртуга мохтаҗ 12724 кеше теркәлгән. Ә Россия буенча барлыгы 137 мең ветеран чиратта тора.
Ветераннарны торак белән тәэмин итү өчен, федераль үзәктән субсидия бүлеп бирү каралган. Татарстанда аның күләме – 943200 сум. Бу субсидияләрне соципотека һәм төзелеш килешүләренә, шулай ук ирекле торак базарында фатир алу өчен сарыф итәргә мөмкин.
2005 елның 1 мартыннан соң чиратка баскан ветераннарны торак белән тәэмин итү өчен Россия Федерациясе бюджетыннан республикага 10,2 миллиард сум бирелгән. Бу акча чиратка баскан ветераннарның барысын да фатирлы итәргә җитмәячәк. Моның белән бәйле рәвештә, РФ Төбәк үсеше министрлыгына Татарстан Президенты имзалаган өстәмә акча бүлеп бирү турында үтенеч хаты юлланды, дип белдерде Айрат Шәфигуллин. «Якынча мәгълүматлар буенча, РФ Төбәк үсеше министрлыгы 1,3 миллиард сум бүлеп бирергә ризалашкан», - дип хәбәр итте ул. 

“Әмма без төзелеш циклын тизләтә алмыйбыз, шуңа күрә соңгы айда чиратка баскан ветераннар киләсе ел башында гына тораклы булачак”, - диде министр.
Яңа регламент нормалары буенча, депутатлар Айрат Шәфигуллинга берничә сорау бирде. Мәсәлән, Фәйрүзә Мостафинаны ТР Хөкүмәтенең  ветераннарны тулысынча фатирлар белән тәэмин итеп бетерү вакыты һәм халыкның бу өлкәдәге мәгълүматлылыгы  кызыксындырды. “Халыкның актив мөрәҗәгать итүенә караганда, алар социаль ярдәм чараларыннан хәбәрдар. Торак шартларын яхшыртуга мохтаҗ барлык ветераннарга һәм аларга тиңләштерелгән гражданнарга фатирлар бирүгә килгәндә, 2010 елның маена кадәр чиратка баскан кешеләрнең бу ел ахырына кадәр тораклы булу ихтималы бар”, - диде Айрат Шәфигуллин. 
Министрга шулай ук депутатлар Бикмуллин, Прокофьев, Миргалимов, Кострин, Евдокимов һәм Рыбушкин сорау бирде.

Фәрит Мөхәммәтшин, фикер алышуга нәтиҗә ясап, Хезмәт, мәшгульлек һәм социаль яклау министрына муниципаль хакимият органнары белән берлектә ветераннарның торакларын төзекләндерү буенча вәзгыятьне өйрәнергә киңәш итте.  
√  Федераль законнарга кертелгән үзгәрешләр нигезендә әзерләнгән “Алкоголь продукциясен ваклап сатуга лицензияләр биргән өчен җыемнар турында” Татарстан Республикасы Законының үз көчен югалтуын тану хакында” закон проекты беренче укылышта һәм тулаем кабул ителде. 
√ Фикер алышуга “Татарстан Республикасы мәгълүмат системалары һәм мәгълүматлаштыру хакында” ТР законына үзгәрешләр кертү турында” закон проекты чыгарылды. Аның белән гамәлдәге законны мәгълүмати системаларны эшләтүне туктату һәм хисаптан төшерүгә кагылышлы яңа статья белән баетырга һәм республиканың  мәгълүматлаштыру өлкәсендәге дәүләт сәясәтенең өстенлекле юнәлешләре исемлеген зурайтырга тәкъдим ителә.
ТР Дәүләт Советы юристлары фикеренчә, закон проектын терминнарны конкрет бирү өлкәсендә эшләп бетерү сорала. 

Закон проекты беренче укылышны узды.

√ Аннан соң ТР Сәнәгать һәм сәүдә министры Равил Зариповның “Татарстан Республикасы кулланучылар базарындагы эшчәнлекнең дәүләт тарафыннан көйләнүе турында” дип исемләнгән закон проектын тәкъдим итү буенча чыгышы тыңланды. 

Закон проектының төп максаты – Татарстан Республикасы кулланучылар базарын төрле яклап үстерү. Аны тормышка ашыру юлында җәмәгать туклануы һәм халыкка көнкүреш хезмәтен күрсәтү өлкәсендәге эшчәнлекне җәелдерү буенча чаралар да көтелә. 
“Татарстан Республикасы кулланучылар базарындагы эшчәнлекнең дәүләт тарафыннан көйләнүе турында” закон проекты кулланучылар базары инфраструктурасын үстерү өчен шартлар тудыруны бурыч итеп куя. Хәзерге вакытта җәмәгать туклануы һәм халыкка көнкүреш хезмәтен күрсәтү өлкәсендәге эшчәнлек мәсьәләләрен җайга салучы норматив-хокукый база республиканың норматив һәм хокук актларына нигезләнә. Әлеге закон проектын кабул итү бу өлкәдәге хәлләрне дәүләт тарафыннан җайга салырга,  кулланучылар базарында конкурентлыкка сәләтле җирлек барлыкка китерергә, товарларның һәм хезмәтләрнең сыйфатын яхшыртырга мөмкинлек бирәчәк дип көтелә. 
Министр шулай ук депутатлар Илсур Сафиуллин, Николай Рыбушкин, Фәйрүзә Мостафинаның кулланучылар базары өлкәсендәге вәзгыятьне өйрәнү һәм анализлауга, муниципаль дәрәҗәдә сәүдәне, җәмәгать туклануын һәм халыкка көнкүреш хезмәте күрсәтүне үстерү программаларын эшләү тәртибенә кагылышлы сорауларына җавап бирде. 
Профиль комитеты башлыгы Марат Галиев закон проектына карата концептуаль характердагы искәрмәләр булуын билгеләп үтте. 
Депутат Леонид Барышев закон проектының эшләнеп җитмәгәнлеген, аның декларатив характерда булуын, кулланучылар базарындагы мөнәсәбәтләрне ачып салмавын әйтте. “Федераль дәрәҗәдә мондый закон  проекты турында фикер алышу базар, һөнәр берлекләре вәкилләре катнашында узды”, - дип белдерде депутат. 
Парламент башлыгы Фәрит Мөхәммәтшин, үз чиратында, парламентарийларның күпчелеген хуплап, закон проектын бу килеш кабул итүнең максатка ярашлы булмавын әйтте. “Беренче укылышта кабул иткәннән соң, без аның концепциясен үзгәртә алмаячакбыз. Закон нәтиҗәле эшләргә тиеш. Шуңа күрә аны, монда яңгыраган теләк-тәкъдимнәрне исәпкә алып, Хөкүмәтнең бу закон проектын эшләп бетерүе дөресрәк булыр”, - диде ул. Парламентарийлар спикерның фикерен хуплады. 
√  Беренче, икенче һәм өченче укылышта “Арендалана торган мөлкәтне сатып алуга өстенлекле хокукны гамәлгә ашырганда,  кече һәм урта эшкуарлык субъектлары сатып ала торган арендаланучы биналар мәйданының иң чик күрсәткечләрен һәм сатып алына торган мөлкәт өчен түләүне кичектереп тору срогын билгеләү турында”  Татарстан  Республикасы Законының 1 статьясына үзгәреш кертү хакында” закон проекты кабул  ителде.  Ул федераль законнарга кертелгән үзгәрешләрне исәпкә алып эшләнгән. 

√ Аннан соң парламентарийлар ТР Дәүләт Советының “Гомумтаралган файдалы казылмалары булган җир асты байлыклары кишәрлекләреннән яисә җирле әһәмияттәге җир асты байлыклары кишәрлекләреннән, шулай ук файдалы казылмаларны чыгаруга бәйле булмаган җирле әһәмияттәге җир асты байлыклары кишәрлекләреннән Татарстан Республикасында файдалану хокукын алу тәртибен раслау турында” карарына үзгәрешләр кертү өчен тавыш бирде. Бу Татарстан Республикасы территориясендә җир асты байлыкларыннан файдалану мөнәсәбәтләрен дәүләт тарафыннан җайга салу вәкаләтләренең, ТР Экология һәм табигать байлыклары министрлыгы  компетенциясеннән алынып, ТР Энергетика министрлыгына тапшырылуга бәйле. 
√  Аннан соң 2010 елда Бөтенроссия халык санын алу уңаеннан татар халкына мөрәҗәгать итү тәкъдиме белән Мәдәният, фән, мәгариф һәм милли мәсьәләләр комитеты рәисе Разил Вәлиев чыгыш ясады. Ул ТР Дәүләт Советы, Халык санын алу уңаеннан, республиканың күпмилләтле халкына, РФдә яшәүче татарларга әзерләнгән мөрәҗәгать белән таныштырды. (Чыгышлар, белдерүләр һәм мөрәҗәгатьләр бүлеген кара).
Разил Вәлиев бу нисбәттән үз чыгышында: “Татар халкы, рус халкы һәм башка зур халыклар кебек, төрле-төрле кавемнәрдән укмашып берләшкән олы һәм бай тарихлы халык. Безнең чая холыклы мишәрләребез дә, борынгы төрки чалымнарын саклаган керәшеннәребез дә, җырлы-моңлы, мәгърифәтле типтәрләребез дә, шәркый рухлы, шәркый кыяфәтле Себер һәм Әстерхан татарларыбыз да бар. Әмма бу төрлелек  бергә туплангач, искиткеч зур рухи байлыкка, милли казанышка әверелә.  Чөнки һәр кавемнең, һәр шивәнең аерым үзенчәлекләре  булса да, безнең һәммәбез өчен уртак умыртка сөягебез - әдәби телебез, уртак олы тарихыбыз, уртак максатыбыз һәм милли аңыбыз бар. 
Мин әле генә санап киткән үзенчәлекләр республикабызга  исем биргән милләткә генә түгел, барча халыкларга, барча милләтләргә дә хас. Шуңа күрә дә безнең бүгенге Мөрәҗәгатебез күпмилләтле Татарстан халкына һәм бөтен Россиядә сибелеп яшәүче татар халкына адресланган. Чөнки без республикабыздагы һәммә милләтнең,  шулай ук Россиядәге татарларның төгәл санын, аларның яшәү шартларын,  белем дәрәҗәләрен, туган телгә, рус теленә һәм башка телләргә мөнәсәбәтләрен ачык белергә тиешбез. Халык санын алган вакытта милләтләрне урта гасырдагыча кавемнәргә бүлгәләп яңа вак милләтләр ясарга тырышу, сәер һәм шикле  политтехнологияләр куллану һич кенә дә  безнең файдага – күпмилләтле халкыбыз һәм республикабыз файдасына, гомумән, Россия Федерациясе файдасына булмаячак. Безнең якларда халык санын алуны икенче төрле итеп, “җан исәбе алу” дип тә атыйлар. Ныклап уйласаң,  бик тә мәгънәле сүзләр бит! Бу инде, “тәнендә җаны булган һәр кеше җан исәбен алуга барырга тиеш” дигәнне аңлата. Әмма җан исәбе алу  милләтнең җанын алуга гына әйләнә күрмәсен иде”, - дип белдерде. 
Депутатлар мөрәҗәгатьне хуплап тавыш бирде. 
√  Аннан соң депутатлар РФ Сәламәтлек саклау һәм социаль үсеш министры Т.А.Голиковага һәм Наркотиклар әйләнешенә контроль буенча РФ федераль хезмәте директоры – Наркотикка каршы дәүләт комитеты Рәисе В.П.Ивановка табиб рецептыннан башка җибәрелә торган дарулар исемлегенә үзгәрешләр кертү зарурлыгы турында мөрәҗәгать юллау турында карар кабул итте. 
√  Парламент ТР Хөкүмәтенең ТР Мәҗбүри медицина иминияте фонды идарәсе составына ТР Мәҗбүри медицина иминияте фонды башкаручы директоры Алсу Мифтахованы, ТР Хезмәт, мәшгульлек һәм социаль яклау министры урынбасары Наталья Бутаеваны кертү турындагы тәкъдимен хуплады.   
√  ТР Прокурорының “Татарстан Республикасы дәүләт мөлкәтен хосусыйлаштыру турында” ТР Законының аерым статьяларына карата протесты хакында фикер алышканнан соң, депутатлар аның белән килеште. 

√  РФ Хөкүмәте, РФ ФҖ Дәүләт Думасының Гражданлык, җинаять, арбитраж һәм процессуаль законнар буенча комитетының тискәре бәяләмәләре килү сәбәпле, ТР Дәүләт Советы федераль парламенттан закон чыгару инициативасы буларак кертелгән “Россия Федерациясенең Җинаять-процессуаль кодексына һәм “Россия Федерациясендә адвокат эшчәнлеге һәм адвокатура турында” Федераль законның 25 статьясына үзгәрешләр кертү хакында” закон проектын кире чакыртып алырга карар кылды.  
√ Аннан соң парламент ике федераль закон проектын һәм РФ субъектлары мөрәҗәгатен хуплап тавыш бирде. 
√  “Төрлеләр”дә ТР Премьер-министры урынбасары – Азык-төлек һәм авыл хуҗалыгы министры Марат Әхмәтов депутатларны республиканың азык-төлек базарындагы вәзгыять белән таныштырды. Аның сүзләренә караганда, Татарстанда икмәккә кытлык булмаячак һәм Яңа елга кадәр ипи бәяләре күтәрелмәячәк. Марат Әхмәтов шулай ук сөт ризыкларын җитештерүчеләр белән социаль ассортиментка бәяләрне арттырмау турында килешү барлыгын хәбәр итте. Бәрәңге белән тәэмин итүгә килгәндә, ул Белоруссия һәм РФнең башка төбәкләреннән республикага барлыгы 60 тонна “икенче икмәк” кайтачагын әйтте. Бәрәңге 17 сумнан көзге ярминкәләрдә сатылачак. 
Министр, чыгышын тәмамлап, азык-төлек базарындагы хәлне җайга салуның алга таба да республика Хөкүмәтенең игътибар үзәгендә булачагын белдерде.  
Аннан соң депутат Рафаил Нуретдиновның сәяси белдерүе тыңланды. 
ТР Дәүләт Советы Рәисе урынбасары Римма Ратникова хатын-кыз депутатларның “Мәрхәмәт” берләшмәсе утырышында берләшмәнең җитәкчесе итеп Фәйрүзә Мостафина сайлануын хәбәр итте. 
Депутатлар Туфан Миңнуллинны “Казанның Мактаулы гражданины” исеменә лаек булуы белән котладылар. 
Шуның белән дүртенче чакырылыш ТР Дәүләт Советының уникенче утырышы тәмамланды.
Утырышны Дәүләт Советы Рәисе Фәрит Мөхәммәтшин алып барды.  
	
	                  Депутат берләшмәләрендә


▓  8 сентябрьдә ТР Дәүләт Советында “Халык контроле” проектын гамәлгә ашыру буенча эшче төркем утырышы узды. Аны республика парламенты башлыгы, “Бердәм Россия” партиясенең Татарстан төбәк сәяси советы Секретаре Фәрит Мөхәммәтшин алып барды.
“Халык контроле” проектының максаты – кулланучылар хокукын яклау һәм “җитештерүче – сатучы – кулланучы” чылбырында мәнфәгатьләр балансын тәэмин итү. Проектның төп бурычы азык–төлек тауарлары бәясен арттыруны контрольдә тотудан гыйбарәт. Хәзерге шартларда бу бигрәк тә актуаль: агымдагы ел коры килү сәбәпле, республикада уңыш аз җыеп алынды. 

“Бердәм Россия” дә бу мәсьәләдә читтә кала алмый. Без алыпсатарлар белән көрәштә үз өлешебезне кертергә тиеш. Әмма дәүләт бәяләр белән катгый идарә итә дигән сүз түгел. Алып сатулар булмасын өчен, без хакимияткә ярдәм итәргә тиеш”, – дип билгеләп үтте Фәрит Мөхәммәтшин.

Татарстанда партия проектның координаторы итеп ТР Дәүләт Советында “Бердәм Россия” фракциясе әгъзасы, парламентның Бюджет, салымнар һәм финанслар комитеты рәисе урынбасары Аида Шәрипова билгеләнде. Аның белән проектны гамәлгә ашыру өстендә Дәүләт Советының Икътисад, инвестицияләр һәм эшкуарлык комитеты рәисе урынбасары Марат Хәйруллин, Социаль сәясәт комитеты рәисе урынбасары Василий Логинов, ТР Сәүдә–сәнәгать палатасы рәисе урынбасары Валерий Герасимов, “Татарстан – яңа гасыр” республика иҗтимагый хәрәкәте башкарма комитеты җитәкчесе Татьяна Гусева һәм башка ведомстволар, иҗтимагый оешмалар вәкилләре эшләячәк. 

Фәрит Мөхәммәтшин төбәк комиссиясенә массакүләм мәгълүмат чаралары хезмәткәрләрен кертү мөмкинлеге турында уйлауларын сорап мөрәҗәгать итте. «Аларга халыкка азык-төлек базарындагы вәзгыять турында оператив һәм дөрес мәгълүмат җиткерүдә җаваплылык йөкләнер иде», - диде ул. 

Утырышта бу өлкәдәге хәлләр турында ТР Министрлар Кабинеты Аппаратының  Авыл хуҗалыгы, җир мөнәсәбәтләре һәм азык-төлек идарәсе башлыгы Азат Җиһаншин да сөйләде. Аның әйтүенә караганда, хәзерге вакытта Татарстан Хөкүмәте азык-төлек артык кыйммәт бәядән сатылмасын, азык-төлек кризисы булмасын өчен мөмкин булган карарларны кабул итә. 

“Без көн саен мониторинг ясыйбыз. Бездә ваклап сату бәясе – Идел буе федераль округында иң арзаны. Ашлык резервлары җитәрлек формалашкан. ТР Премьер-министры бу вәзгыятьне шәхсән контрольдә тота, ә Авыл хуҗалыгы һәм азык–төлек министры һәр атна саен шәһәр базарларында була”, - дип белдерде Азат Җиһаншин. 
▓  9 сентябрьдә “Бердәм Россия”нең “2020 елга кадәр Идел буе социаль-икътисади үсеш стратегиясе. 2010–2012 еллар программасы” темасына багышланган халыкара конференциядә икътисад һәм социаль өлкәне модернизацияләү мәсьәләләре күтәрелде. Конференция Ульяновскида узды. Анда Татарстан делегациясе катнашты.

ТР делегаты, “Бердәм Россия” Бөтенроссия сәяси партиясенең Татарстан төбәк бүлеге сәяси советы Секретаре урынбасары Александр Гусев журналистлар белән аралашканда, бу чараның төп максаты – якын киләчәктә Идел буе округында яшәүче һәркемнең, аерым шәһәрнең, авылның проблемасын хәл итүгә юнәлдерелгән проектларны сайлап алу һәм яклау, дип аңлатып үтте.

Александр Гусев әйтүенә караганда, мондый конференцияләр үткәрү икътисадны һәм башка эшчәнлек өлкәләрен модернизацияләүгә юнәлтелгән проектларны гамәлгә ашыруга бер адым булып тора. “Без тәкъдим иткән проектлар теге яки бу проблеманы хәл итүдә ярдәм итәр дип ышанам”, - диде А. Гусев.  Ул Татарстанның һәр мәйданда үз проектларын тәкъдим итәчәген белдерде. 

Тәкъдим итүләр түгәрәк өстәл кысаларында узды, анда авыл хуҗалыгы үсеше, инновацион предприятиеләр булдыруда дәүләт ярдәме, автомобиль төзелеше үсеше, транспорт инфраструктурасын модернизацияләү, һәркем сатып алырлык торак, фән һәм югары белем алу темалары күтәрелде.

Татарстан проектын “Югары медицина технологияләре мәгариф үзәге” генераль директоры Леонид Галинский тәкъдим итте. Ул ТРның уникаль проекты һәм бу үзәкнең эшчәнлеге турында сөйләде. Россиядә югары медицина технологияләре өлкәсендә белгечләр әзерләү өчен беренче укыту–мәгариф үзәге 2007 ел ахырында республика клиник хастаханәсе базасында ачылды, диде Леонид Галинский. Бу үзәк федераль югары медицина технологияләре үзәкләрендә эшләү өчен белгечләр әзерли. “Сәламәтлек саклау өлкәсендә югары квалификацияле белгечләр әзерләү – актуаль һәм әһәмияткә ия мәсьәлә”, - дип билгеләп үтте Татарстан делегаты. Россия төбәкләрендә мондый үзәкләр ачу сәламәтлек өлкәсендә хаталар ясау очракларын киметергә ярдәм итәчәк. Леонид Галинский тәкъдим иткән проект конференциядә катнашучыларда кызыксыну уятты.
▓   14 сентябрьдә Түбән Новгородта “Бердәм Россия” партиясенең “2020 елга кадәр Идел буе социаль-икътисади үсеш стратегиясе. 2010-2012 еллар программасы” темасына багышланган төбәкара конференциясе узды. Конференциядә партия лидеры, РФ Премьер-министры Владимир Путин катнашты.
Татарстан Республикасы делегациясе составына ТР Президенты Рөстәм Миңнеханов, “Бердәм Россия” партиясенең Татарстан бүлеге сәяси совет Секретаре, ТР Дәүләт Советы Рәисе Фәрит Мөхәммәтшин, республика парламенты депутатлары, республика министрлыклары һәм ведомстволары җитәкчеләре керде.
Бу - Идел буе федераль округында өченче партия конференциясе. Себер һәм Төньяк Кавказда партия лидеры, РФ Премьер-министры Владимир Путин катнашында узган чаралар бу төбәкләр үсешенә зур йогынты ясады.
Бүген Түбән Новгородта “бердәмроссиялеләр” икътисад һәм социаль өлкәне модернизацияләү мәсьәләләре буенча фикер алышты. Конференциянең төп максаты шәһәр, авыл, Идел буе федераль округында яшәүче һәркемнең төгәл проблемасын хәл итүгә юнәлдерелгән проектларны сайлап алудан һәм яклаудан гыйбарәт иде.
Татарстанлылар да үз проектларын тәкъдим итте.
▓  15 сентябрьдә “Бердәм Россия” Бөтенроссия сәяси партиясенең Татарстан төбәк бүлеге сәяси советы Секретаре, ТР Дәүләт Советы Рәисе Фәрит Мөхәммәтшин Татарстанның массакүләм мәгълүмат чаралары вәкилләренә Түбән Новгородта узган “Бердәм Россия”нең Төбәкара партия конференциясе эше хакында аңлатма бирде.

Фәрит Мөхәммәтшин фикеренчә, “бердәмроссиялеләр” тарафыннан партиянең лидеры, Россия Премьер-министры Владимир Путин катнашында оештыру-партия эшенең яхшы форматы табылган. Дәүләт Советы Рәисе искәртеп узганча, бу Россиядә федераль округлар буенча инде өченче конференция. Себер һәм Төньяк Кавказда партиянең лидеры, Россия Премьер-министры Владимир Путин катнашында узган чаралар әлеге төбәкләрнең үсеше өчен куәтле этәргеч булган.

Татарстан “бердәмроссиялеләре” лидеры билгеләп үткәнчә, Түбән Новгородта Идел буен үстерү буенча конкрет сөйләшү булган. “Иң мөһиме - Идел буе федераль округларының барлык төбәкләре дә үз павильоннарын тәкъдим итте һәм партиянең лидеры, РФ Хөкүмәте Рәисен үз идеяләре белән таныштырды”, - диде Фәрит Мөхәммәтшин.

Татарстан проектлары хакында сөйләгәндә, Фәрит Мөхәммәтшин республиканың автомобиль сәнәгатен һәм торак-коммуналь секторны үстерү турында ике җитди доклад тәкъдим ителүен әйтте. “Закон чыгаручы буларак шуны әйтәсем килә: без законнар кабул итү эшен партия конференциясендә фикер алышынган проектларны яклауга юнәлтәчәкбез”, - дип сүзен йомгаклады Фәрит Мөхәммәтшин.
▓  21 сентябрьдә ТР Дәүләт Советында “Бердәм Россия” фракциясе каршындагы Эксперт советының яңа парламент сезонындагы тәүге утырышы Татарстанның кулланучылар базарында бәяләрне закон нигезендә җайга салу мәсьәләләренә багышланды. Утырышны ачып, парламентның Икътисад, инвестицияләр һәм эшкуарлык комитеты рәисе урынбасары, ТР Дәүләт Советында “Бердәм Россия” фракциясе каршындагы Эксперт советы рәисе Марат Хәйруллин коллегаларына беренче чиратта кирәкле продуктларга бәяләрне дәүләти җайга салу мәсьәләләренең ил һәм республика җитәкчелегенең игътибар үзәгендә торуын искәртте. Ул шулай ук сентябрь башында республика парламентында “Бердәм Россия” партиясенең “Халык контроле” проектын гамәлгә ашыру буенча эшче төркем утырышы узуын, аны ТР Дәүләт Советы Рәисе Фәрит Мөхәммәтшин үткәрүен әйтте.
Билгеле булганча, әлеге проектның максаты – кулланучыларның хокукларын яклау һәм җәйге корылык нәтиҗәсендә азык-төлек продуктларына бәяләрнең артуы шартларында “җитештерүче – сатучы – кулланучы” чылбырында мәнфәгатьләр балансын тәэмин итү. “Иҗтимагый яки халык контроле команда бирү түгел, ә вәзгыятькә күзәтчелек итү һәм аңа анализ ясауны күздә тота, - дип ачыклык кертте Эксперт советы җитәкчесе. – Партия проекты ярдәмендә объектив мәгълүматның өстәмә чыганагы барлыкка киләчәк”.
Совет әгъзаларына фикер алышу өчен тапшырылган “Татарстан Республикасында кулланучылар базарындагы эшчәнлекне дәүләти җайга салу турында”гы ТР закон проекты хакында сөйләгәндә, Марат Хәйруллин: “Бу документта кулланучылар базарында бәяләрне көчләп тагу турында сүз бармый. Моны берәү дә теләми һәм алай эшләмәячәк тә. Моның тауар кытлыгы, күләгәдәге базарның үсеше һәм кулланучыларның канәгатьсезлегенә китерүен барыбыз да яхшы хәтерли”, - диде. Шуның белән бергә, аның фикеренчә, кулланучылар базарында катнашучыларның эшчәнлеге күпмедер дәрәҗәдә закон нигезендә җайга салуга мохтаҗ. 
ТР Сәнәгать һәм сәүдә министрлыгының бүлек башлыгы Валентина Васильева утырышта катнашучыларны закон проектының асылы белән таныштырды. Бу документ әлеге ведомство инициативасы буенча әзерләнгән. Аның сүзләренә караганда, закон проекты җәмәгать туклануы һәм халыкка көнкүреш хезмәте күрсәтү өлкәсендә мөнәсәбәтләрне җайга салу, шулай ук “Россия Федерациясендә сәүдә эшчәнлеген дәүләти җайга салу турында”гы Федераль Законны гамәлгә ашыру максатыннан эшләнгән. Закон проектының төп максаты – җәмәгать туклануы һәм халыкка көнкүреш хезмәте күрсәтү өлкәсендәге эшчәнлек инфраструктурасын һәм сәүдә эшчәнлеген үстерү чараларын да кертеп, ТР кулланучылар базарын комплекслы үстерү.
Эксперт советы Дәүләт Советындагы “Бердәм Россия” фракциясенә “Татарстан Республикасында кулланучылар базарындагы эшчәнлекне дәүләти җайга салу турында”гы закон проектын беренче укылышта хупларга тәкъдим итү һәм документны эшләп бетерү, регламент нигезендә аңа билгеләнгән вакытка икенче укылышка төзәтмәләр әзерләү өчен Эксперт советы әгъзалары һәм чакырылган экспертлар арасыннан эшче төркем булдыру турында карар кабул итте.

Шулай ук Эксперт советының 2010 елның 1 декабренә “Россия Федерациясендә сәүдә эшчәнлеген дәүләти җайга салу турында”гы Федераль Законның сәүдә эшчәнлеген җайга салу тәҗрибәсенең нәтиҗәлелеге хакындагы аналитик докладын әзерләү турында карар кабул ителде. Совет утырышында башка мәсьәләләр дә каралды.
▓  23 сентябрьдә, ТР Дәүләт Советының чираттагы утырышы башланыр алдыннан, “Бердәм Россия” партиясенең Татарстан парламентындагы фракциясе һәм “Татарстан – яңа гасыр” депутат төркеменең уртак утырышы узды. 
Көн тәртибендәге мәсьәләләрне карый башлаганчы, фракция җитәкчесе, ТР Дәүләт Советы Рәисе урынбасары Александр Гусев коллегаларына республика парламентының яңа депутаты һәм фракция әгъзасы Рөстәм Габделхаковны тәкъдим итте. Рөстәм Габделхаков Дәүләт Советына “Бердәм Россия” партиясенең гомумреспублика исемлеге аша “узган”.  

Утырышта ТР Дәүләт Советының “Россия гражданнарына – үтемле һәм уңайлы торак” өстенлекле илкүләм проектын тормышка ашыруга күзәтчелек итүче комиссия эше турында хисап белән икътисад, инвестицияләр һәм эшкуарлык комитеты рәисе Марат Галиев чыкты. Аның сүзләренә караганда, төп проблема торакны өлешләп төзүдә катнашып алданганнар белән бәйле. Марат Галиев агымдагы елның июль аенда ТР Хөкүмәте бинасында “Бердәм Россия” партиясе Генераль советы Президиумының йортларны өлешләп төзүдә катнашып алданганнар хокукларын яклау буенча Эшче төркеменең күчмә утырышы узганлыгын искә төшереп узды. Анда РФ Дәүләт Думасы Рәисенең беренче урынбасары Олег Морозов, Дәүләт Думасы депутаты Александр Хинштейн, ТР Премьер-министры Илдар Халиков, парламент депутатлары катнашты. 
“Торакны өлешләп төзүдә катнашып алданганнар белән проблема кискенлеген югалтмаса да, акрынлап хәл ителә”, - дип билгеләп үтте Марат Галиев. Александр Гусев сүзләренә караганда, соңгы берничә елда бу категория кешеләренең яртысы диярлек яңа фатирларда яши башлаган. Шул ук вакытта ул “проблемалы йортлар төзелешенә парламент күзәтчелеген йомшартырга ярамый”, дип тә өстәде. 

ТР Дәүләт Советының “2008-2012 елларга Татарстан Республикасы авыл хуҗалыгын үстерү”  республика максатчан программасына күзәтчелек итүче комиссиясе эше турында аның рәисе, Экология, табигатьтән файдалану һәм аграр мәсьәләләр комитеты җитәкчесе Валерий Васильев хисап тотты. Аның сүзләренә караганда, корылыклы ел программаны тормышка ашыруга үзгәрешләр керткән. Шул ук вакытта В.Васильев федераль үзәктән бирелә торган финанс ярдәменең программаны саклап калырга ярдәм итүен билгеләп үтте. Хәзерге вакытта комиссия җиргә милек хокукларын теркәүне гадиләштерү мәсьәләләре белән ныклап шөгыльләнә. 
Фракция һәм “Татарстан – яңа гасыр” депутат төркеме әгъзаларының ТР муниципаль берәмлекләренең вәкиллекле органнарына депутатлар сайлауларга әзерлек һәм сайлауларны уздыруда катнашу мәсьәләсе буенча партия тарафдарларының Төбәк советы рәисе Валентина Липужина чыгыш ясады. Ул коллегаларын сайлаучылар белән мөмкин кадәр күбрәк очрашырга һәм сайлауларда “Бердәм Россия”дән тәкъдим ителгән кандидатларны хуплар өчен,  бөтен мөмкинлекләрне файдаланырга чакырды. 
“Бердәм Россия” партиясе Рәисе В.В.Путинның Татарстандагы төбәк иҗтимагый кабул итү бүлмәсе эшендә актив катнашкан һәм гражданнардан кергән күпсанлы мәсьәләләрне чишә алган депутатлар партиянең Генераль советы һәм Татарстан төбәк бүлеге сәяси советы Секретаре Фәрит Мөхәммәтшин исеменнән Мактау грамоталары белән бүләкләнде. Алар арасында Валерий Миронченко, Генар Газизов, Владимир Кондратов, Светлана Захарова һәм Марат Галиев бар. 
Утырышта башка мәсьәләләр дә каралды. 
▓  30 сентябрьдә  Баулыда узган “Россия гражданнарына – һәркем алырлык һәм уңайлы торак” өстенлекле илкүләм проектын гамәлгә ашыруны контрольдә тоту буенча ТР Дәүләт Советы Комиссиясенең күчмә утырышында Татарстан муниципаль берәмлекләренең территориаль планлаштыру схемаларын кабул итү сөйләшүнең төп темасы булды.

Утырыш башланыр алдыннан, парламент комиссиясе әгъзалары район үзәгендәге берничә социаль объектта булды. Биредә төзекләндерелгәннән соң “Гаилә” балалар һәм яшүсмерләр приюты ачылган. Дәүләт Советы депутатлары социаль учреждениене ачу тантанасында катнашты. 
Тантанада Баулы районы башлыгы Альберт Хәбибуллин билгеләп үткәнчә, педагогларның дус коллективы аркасында, приютка килгән балаларның күбесе тернәкләндерү узганнан соң еш кына гаиләләренә кире кайта яки яңа әти-әниләр таба. “Әлеге объект меценатларның игътибарыннан беркайчан да читтә калмады. Бүгенге көндә кыен хәлдә калган балаларны социаль тернәкләндерү проблемаларына барлык дәрәҗәдәге хакимиятләр дә игътибар бирә. Шулай да җәмгыятебездә мондый приютларның кимүен телибез”, - дип ассызыклады А.Хәбибуллин.
“Үсеп килүче буын турында кайгырту – илебездә һәм республикада иң төп бурычларның берсе, - дип ассызыклады парламент комиссиясе җитәкчесе, Дәүләт Советының Икътисад, инвестицияләр һәм эшкуарлык комитеты рәисе Марат Галиев. – Балалар биредә үткәргән елларын рәхмәт хисләре белән искә алсын өчен әлеге йортның уңайлы һәм якты булуын телибез”.

Күчмә утырышта катнашучылар приюттагы шартлар белән танышты. Хәзерге вакытта биредә 31 бала социаль тернәкләндерү уза. Учреждениедә “тере почмак” җиһазландырылган, тегү остаханәсе, компьютер залы, китапханә, тренажер залы, сауна бар. Приютта елына уртача 100 бала тернәкләндерү уза.
Комиссиянең күчмә утырышын ачып, Марат Галиев “Россия гражданнарына – һәркем алырлык һәм уңайлы торак” өстенлекле илкүләм проектының күп кенә аспектлары булуын билгеләп үтте. “Территориаль планлаштыруга бәйле проблема еш кына алгы планга чыга, - дип ассызыклады ул. – Җир бүлеп бирү буенча җитәрлек дәрәҗәдә эш башкарылмаганлыктан, төзелеш процессы туктап кала. Төзелешнең үзенә түгел, ә документлар рәсмиләштерүгә күп вакыт китә”.
ТР Төзелеш, архитектура һәм торак-коммуналь хуҗалык министрлыгының архитектура һәм шәһәр төзелеше идарәсе башлыгы Николай Васильевның сүзләренә караганда, бүгенге көндә республика муниципаль районнарының 34 территориаль планлаштыру схемасы эшләнә. Яшел Үзән һәм Әлмәт муниципаль районнарының территориаль планлаштыру схемалары расланган инде, Лаеш, Биектау, Питрәч, Югары Ослан, Тукай, Азнакай һәм Спас муниципаль районнарының территориаль планлаштыру схемалары проектлары килештерү стадиясендә. Тагын 13 схеманы агымдагы ел ахырына кадәр төгәлләү күздә тотыла. Николай Васильев шулай ук утырышта катнашучыларга хәзерге вакытта 22 генераль план проекты (Казан, Чаллы, Әлмәт, Түбән Кама, Баулы, Бөгелмә һәм башкалар) эшләнүе һәм раслануы хакында белдерде. 10 генераль план проекты килештерү стадиясендә. Моннан тыш, ТР шәһәр һәм авыл җирлекләренең 56 генераль планы эшләнә.
Н.Васильевның сүзләренә караганда, муниципаль берәмлекләрдә территориаль планлаштыру документларын эшләү һәм килештерү тиешенчә финанслау булмаганга күрә акрын бара. Муниципаль берәмлекләр үз бюджетларында шәһәр төзелеше документларын әзерләүгә җитәрлек күләмдә чыгымнар планлаштырмый. Республика бюджетында шәһәр төзелеше документларын әзерләүгә финанслар каралмаган. Килеп туган хәлдә финанс кризисы да үз ролен уйнады. ТР Төзелеш, архитектура һәм торак-коммуналь хуҗалык министрлыгы вәкиле икенче җитди проблеманы да атап үтте – ул да булса муниципалитетларда шәһәр төзелеше законнары таләпләре нигезендә кирәкле бөтен эшне тәэмин итәргә әзер югары квалификацияле кадрларның юклыгы. Утырышта шәһәр һәм район башлыгы Альберт Хәбибуллин генераль план эшләү буенча Баулы тәҗрибәсе хакында сөйләде.
Нәтиҗәдә, ТР Министрлар Кабинетына 2012 елның 1 гыйнварыннан кертеләчәк чикләүләрне исәпкә алып, муниципаль берәмлекләрнең территориаль планлаштыру документларын эшләүне тизләтү, Татарстан Республикасы бюджетында алдагы елларга шәһәр төзелеше документларын эшләү өчен елына 200 миллион сум күләмендә акча бүлү, республика Хөкүмәтенә исә Казан дәүләт архитектура-төзелеш университеты базасында җирле үзидарә органнары шәһәр төзелеше эшчәнлеге мәсьәләләре буенча ТР муниципаль берәмлекләре белгечләрен әзерләү һәм белемен арттыру үзәген оештыру турындагы мәсьәләне карарга тәкъдим ителде. Утырышта шулай ук башка мәсьәләләр дә каралды.
	
	              Чыгышлар, белдерүләр һәм мөрәҗәгатьләр 


Татарстан Республикасы Дәүләт Советы Рәисе 
Ф.Х. Мөхәммәтшинның Икенче бөтендөнья сугышы тәмамлануга 65 ел тулу уңаеннан котлавы

Хөрмәтле татарстанлылар!

2 сентябрьдә илебездә беренче тапкыр Икенче бөтендөнья сугышы тәмамлану билгеләп үтелә. Нәкъ менә шушы көнне Япониянең берсүзсез капитуля​ция​се турында актка (хәрби хәрәкәтләрнең төгәлләнүен аңлаткан) имза салынды. Шулай итеп, иң куркыныч һәм иң канкойгыч сугыш елъязмасының соңгы битенә нокта куелды. 
Дәүләтебез тарихында Икенче бөтендөнья сугышы белән чагыштырырдай башка бер генә сугыш та юк. Фаҗигасе, колачы һәм күп милләтле халкыбызның Гитлерга каршы коалиция илләре белән берлектә ирешкән данының бөеклеге ягыннан дөнья күләмендә дә аңа охшаш сугышның булганы юк. Әйе, без Җиңүгә бик зур корбаннар бәрабәренә ирештек. Әмма ул Ватаныбызны яклауга дәррәү күтәрелгән халкыбызның какшамас рухын, бөеклеген, мөмкинлекләрен, ихтыяр көчен күрсәтте. Миллионнарча халык, олысы-кечесе – барысы да фронтларда һәм тылда Җиңү көнен якынайтты. 
Бүгенге буын тыныч күк йөзе өчен сугыш һәм хезмәт ветераннары алдында мәңгелек бурычлы. Бөек азатлык миссиясен башкарганда: фа​шизм​ның бөтен дөньяга хакимлек итү идеологиясенә юлны япканда һәлак булган барча фидакарьләрнең истәлеге дә – мәңгелек. 
Сугыш 1945 елның 9 маеннан соң да дәвам итте, күп кенә солдатларыбыз һәлак булды. Ерак Көнчыгышта күп миллионлы Квантун армиясе тулысынча тар-мар ителеп, Япониядә милита​ристик режим бәреп төшерелгәннән соң гына дөньяда озак елларга ныклы тынычлык, иминлек һәм тотрыклылык нигезе салынды. Безнең – Икенче Бөтендөнья сугышы каһар​маннары, солдатлары дәвамчылары​ның бу фидакарь җаннарның бөтен кешелекнең якты киләчәге хакына Ватаныбызга ​тугрылыклы һәм намуслы хезмәт итү​ләрен онытырга хакыбыз юк. 
Шул коточкыч сугышта совет халкының сугышчан данлы батырлыгы турында истәлек әлегәчә яши. Һәм менә бүген, дөньяда нацистлар Гер​мания​сенең соңгы союзнигын тар-мар итү​нең данлы юбилее көнендә, бөтен игътибарыбыз хәзерге вакытта исән-сау яшәп ятучы Икенче бөтендөнья сугышы солдатларына төбәлгән. 
Хөрмәтле ветераннар! Шул дәһ​шәтле еллардан елдан-ел күбрәк ерагаябыз. Сугышны сезнең сөйлә​гәннәрегез, китаплар һәм кинофильмнар аша гына белүче яңа буын үсеп җитте. Без сезгә булышырга, сезнең турында кайгыртырга гына түгел, бәлки яшь​ләргә данлыклы сугышчан һәм хезмәт традицияләрен тапшыруга да ярдәм итәргә тиеш. Ватанны ярату һәм аны яклау осталыгы – сезнең гаять зур мораль капиталыгыз әнә шул. 
Сезгә, кадерле сугыш һәм хезмәт ветераннары, дан-шөһрәт, ихтирам-хөрмәт! Һәлак булганнарга – мәң​гелек дан! 

Терроризмга каршы көрәштә бердәмлек көнендә республика халкына

Татарстан Республикасы Дәүләт Советы Рәисе Ф.Х. Мөхәммәтшин

мөрәҗәгате

Хөрмәтле татарстанлылар! 3 нче сентябрьдә терроризмга каршы көрәштә бердәмлек көне уңаеннан Россия Федерациясе халыклары белән бергә без бернинди  гаепсезгә гомерләре өзелгән терроризм акты корбаннарын искә алабыз. 
Терроризм – бүгенге көндә иң дәһшәтле, канкойгыч социаль күренеш. Аның төп максаты – физик көч кулланып халыкны куркыту, төрле дин һәм милләт кешеләренең үзара ышанычын бетерү,  дәүләт институтларына психологик басым ясарга омтылу, явыз максатларны тормышка ашыру өчен кешеләрне җәлеп итәргә тырышу.  Әлеге төр явызлыкка каршы көрәш – дөнья җәмәгатьчелегенең иң зур һәм катлаулы бурычларының берсе.  Аны бары тик бердәм булып кына җиңеп була. Бер гаепсез меңләгән  кешенең гомерен өзгән,  газап һәм тилмерүләр китергән бу рәхимсез җинаятьләргә беркем дә битараф калырга тиеш түгел.

Татарстан җирендә күп гасырлар дәвамында  йөздән артык милләт вәкилләре дус һәм тату  яши. Үзара аңлашу, бер-берсенең гореф-гадәтләренә, мәдәни һәм рухи кыйммәтләренә карата ихтирамлы мөнәсәбәт– республикабызда тынычлыкның һәм иминлекнең төп  нигезе.

Россия Федерациясендә терроризм актларын булдырмас өчен эшлекле һәм төгәл карарлар кабул ителә. Кешенең бәхетсезлегенә битараф булмау, җаваплылык һәм саклык күрсәтү – үзен чын гражданин итеп таныган һәркемнең олы бурычы. Уртак йортыбызның  иминлеге, якыннарыбызның, туганнарыбызның, балаларыбызның, оныкларыбызның исәнлеге безнең һәрберебездән тора дип әйтергә мөмкин. Ватаныбызның бүгенгесе һәм киләчәге өчен без гражданлык хисен, милләтләр бердәмлеген ныгытачакбыз, милли, дини яки социаль экстремизмга каршы көрәш алып барачакбыз. 

Хөрмәтле татарстанлылар! Безнең илебез бер. Ватаныбызның көч-куәтен арттыру, бөтенлеген, тынычлыгын саклау, терроризмның һәртөрле күренешләренә каршы тору өчен барын да эшли алачагыбызга мин чын күңелемнән ышанам.
Татарстан Республикасы 
Дәүләт Советының 
2010 елның 23 сентябрендәге 
1130 нчы номерлы карарына 
кушымта
Бөтенроссия халык санын алу уңаеннан 
республиканың күпмилләтле халкына һәм 
Россия Федерациясендә яшәүче татарларга 
Татарстан Республикасы Дәүләт Советы 

МӨРӘҖӘГАТЕ
2010 елның октябрендә Бөтенроссия халык санын алу үткәрелә. Бу – хәзерге Россиядә икенче мәртәбә уздырыла торган кампания. Аның максаты, чыннан да, бик үзенчәлекле: халыкның саны, структурасы, милли-тел составы, гыйлем дәрәҗәсе һәм мәшгульлеге, аның Россия Федерациясе буйлап таралуы турында тулы һәм дөрес мәгълүмат алуның башка ысулы юк. Бу белешмәләр аннары барлык дәрәҗәләрдәге бюджетларны төзегәндә кулланыла. Алар нигезендә Россия Федерациясе һәм аның субъектларының социаль-икътисадый үсеш параметрлары исәпләп чыгарыла, кешеләрнең белем, мәдәни һәм башка ихтыяҗлары финанслана. 
Бөтенроссия халык санын алу "Россия өчен һәркем мөһим!" девизы белән уза. Шуны истә тотарга кирәк: Россия Федерациясе – күп мәдәниятле, күп милләтле, күп динле дәүләт. Илебез өчен, шулай ук халкыбыз, телебез һәм мәдәниятебез өчен һәркем кадерле.
Республикабызның тарихи территориясендә гасырлар дәвамында күршеләр белән үзара тату, аңлашып яшәүнең һәм төрле милли мәдәниятләр бердәмлегенең үзенчәлекле тәҗрибәсе тупланган. Ватандашларыбыз арасындагы тынычлык һәм үзара хезмәттәшлек – социаль-сәяси тотрыклылыкның гаранты, хәзерге Татарстан үсешенең төп шарты. 
Без, Татарстан Республикасы Дәүләт Советы депутатлары – төрле милләт вәкилләре, республикабызның күпмилләтле халкын җан исәбен алуда актив катнашырга чакырабыз. Анда катнашу республикада яшәүчеләрнең гражданлык һәм иҗтимагый өлгергәнлек дәрәҗәсен раслаячак. 
Милли үзаңны саклап калу бүген аеруча әһәмиятле. Россия Федерациясе бердәмлегенең һәм бөтенлегенең нигезе – анда яшәүче халыкларның да бердәмлеге һәм бүленмәслеге ул. Татар халкы өчен җан исәбен алу бигрәк тә мөһим, чөнки төрле тарихи сәбәпләр аркасында ул Россия киңлекләренә һәм бөтен дөньяга таралган. Татар халкының борынгы этник тамырлары күптөрле, шуңа күрә аерым төркемнәр үзләрен төрлечә атарга да мөмкин. Табигый ки, төрле төбәкләрнең тарихи, географик, социаль-икътисадый үзенчәлекләре, күп гасырлык гореф-гадәтләр аларның тормыш рәвешенә, тел һәм мәдәни үзенчәлекләренә йогынты ясамый калмаган. Әмма бу күптөрлелек аларга беркайчан да үзләрен бердәм татар халкы итеп тоярга комачауламаган. Мондый бердәмлекне Бөтенроссия халык санын алу тагын бер кабат раслар дип ышанабыз. 
“Россия Федерациясе дәүләт хакимияте органнары белән Татарстан Республикасы дәүләт хакимияте органнары арасында үзара эшләр бүлешү һәм вәкаләтләр алмашу турындагы Шартнамәне раслау хакында” 2007 елның 24 июлендәге 199-ФЗ номерлы Федераль закон, Татарстан Республикасы Конституциясенең Татарстан Республикасыннан читтә яшәүче татар халкына милли мәдәниятен, телен үстерүдә, милли үзенчәлеген саклап калуда ярдәм күрсәтү турындагы 14 статьясы нигезендә Татарстан Республикасы Дәүләт Советы бөтен татарларга 2010 елгы Бөтенроссия халык санын алуда актив катнашырга чакырып мөрәҗәгать итә. 

Аның нәтиҗәсе киләчәк буыннар өчен, күпгасырлык мәдәни традицияләрне дәвам итү һәм бай мирасыбызны саклап калу өчен аеруча мөһим булачак. 

	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
“Татарстан Республикасы Югары Ослан районы җәмәгать судьясының суд участогы чиге турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Кама Тамагы районы җәмәгать судьясының суд участогы чиге турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Зәй районы һәм Зәй шәһәре җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Азнакай районы һәм Азнакай шәһәре җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Бөгелмә районы һәм Бөгелмә шәһәре җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Минзәлә районы җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Мамадыш районы җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Аксубай районы җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Актаныш районы җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Нурлат районы һәм Нурлат шәһәре җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Лениногорск районы һәм Лениногорск шәһәре җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Баулы районы һәм Баулы шәһәре җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Алексеевск районы җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Сарман районы җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Кайбыч районы җәмәгать судьясының суд участогы чиге турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Чүпрәле районы җәмәгать судьясының суд участогы чиге турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Питрәч районы җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Лаеш районы җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
Татарстан Республикасы Ютазы районы җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Буа районы һәм Буа шәһәре җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Кукмара районы җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Биектау районы җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Саба районы җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Теләче районы җәмәгать судьясының суд участогы чиге турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Тәтеш районы җәмәгать судьясының суд участогы чиге турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Апас районы җәмәгать судьясының суд участогы чиге турында”  (ТР Министрлар Кабинеты тарафыннан 7 сентябрьдә кертелде); 
“Татарстан Республикасы Әлки районы җәмәгать судьясының суд участогы чиге турында”  (ТР Министрлар Кабинеты тарафыннан 7 сентябрьдә кертелде); 
“Татарстан Республикасы Чирмешән районы җәмәгать судьясының суд участогы чиге турында”  (ТР Министрлар Кабинеты тарафыннан 7 сентябрьдә кертелде); 
“Татарстан Республикасы Спас районы җәмәгать судьясының суд участогы чиге турында”  (ТР Министрлар Кабинеты тарафыннан 7 сентябрьдә кертелде); 
“Татарстан Республикасы Яңа Чишмә районы җәмәгать судьясының суд участогы чиге турында”  (ТР Министрлар Кабинеты тарафыннан 7 сентябрьдә кертелде); 
“Татарстан Республикасы Тукай районы җәмәгать судьяларының суд участоклары чикләре турында”  (ТР Министрлар Кабинеты тарафыннан 6 сентябрьдә кертелде); 
“Татарстан Республикасы Балык Бистәсе районы җәмәгать судьясының суд участогы чиге турында”  (ТР Министрлар Кабинеты тарафыннан 7 сентябрьдә кертелде); 
“Татарстан Республикасы Мөслим районы җәмәгать судьясының суд участогы чиге турында”  (ТР Министрлар Кабинеты тарафыннан 7 сентябрьдә кертелде); 
“Татарстан Республикасы Әтнә районы җәмәгать судьясының суд участогы чиге турында”  (ТР Министрлар Кабинеты тарафыннан 7 сентябрьдә кертелде); 
“Арендалана торган мөлкәтне сатып алуга өстенлекле хокукны гамәлгә ашырганда,  кече һәм урта эшкуарлык субъектлары сатып ала торган арендаланучы биналар мәйданының иң чик күрсәткечләрен һәм сатып алына торган мөлкәт өчен түләүне кичектереп тору срогын билгеләү турында” Татарстан Республикасы Законының 1 статьясына  үзгәреш кертү хакында” (ТР Дәүләт Советының Икътисад, инвестицияләр һәм эшкуарлык комитеты тарафыннан 7 сентябрьдә кертелде); 

"Пенсиягә федераль социаль өстәмә күләмен билгеләү өчен Татарстан Республикасында 2011  елга  пенсионерның яшәү минимумы күләмен билгеләү турында"  (ТР Министрлар Кабинеты тарафыннан 13 сентябрьдә кертелде);
“2010 елга Татарстан Республикасы бюджеты турында” ТР Законына үзгәрешләр кертү хакында” (ТР Министрлар Кабинеты тарафыннан 13 сентябрьдә кертелде);
“Транспорт салымы турында” Татарстан Республикасының аерым закон актларына үзгәрешләр кертү хакында” (ТР Министрлар Кабинеты тарафыннан 13 сентябрьдә кертелде);
“Татарстан Республикасы прокуроры вазыйфасына билгеләп кую өчен кандидатура килештерү тәртибе турында” (ТР Дәүләт Советы депутаты Ш.Ш.Яһудин тарафыннан 13 сентябрьдә кертелде); 
“Татарстан Республикасы территориясендә әзер продукция күләменең 15 проценттан артыгын этил спирты тәшкил иткән алкоголь продукциясен ваклап сату вакытына өстәмә чикләүләр билгеләү турында” (ТР Дәүләт Советы депутатлары Ш.Ш.Яһудин, Р.Г.Ногманов тарафыннан 13 сентябрьдә кертелде);
“Татарстан Республикасы Конституциясенең 76 статьясына үзгәрешләр кертү турында” (ТР Дәүләт Советы депутаты Ш.Ш.Яһудин тарафыннан 13 сентябрьдә кертелде); 
“Татарстан Республикасы бәйрәм һәм истәлекле көннәре турында” Татарстан Республикасы Законына үзгәрешләр кертү хакында” (ТР Дәүләт Советының Мәдәният, фән, мәгариф һәм милли мәсьәләләр комитеты тарафыннан 14 сентябрьдә кертелде);
"Татарстан Республикасының гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә 2011 елга финанс чыгымнары нормативларын раслау турында" (ТР Министрлар Кабинеты тарафыннан 14 сентябрьдә кертелде);
"Татарстан Республикасының гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә 2010 елга финанс чыгымнары нормативларын раслау турында" Татарстан Республикасы Законына үзгәрешләр кертү хакында”  (ТР Министрлар Кабинеты тарафыннан 14 сентябрьдә кертелде);
“Әлмәт муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 17 сентябрьдә кертелде);
“Зәй муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 17 сентябрьдә кертелде);
“Яшел Үзән муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 17 сентябрьдә кертелде);
“Балигъ булмаганнарның җәмәгать тәрбиячеләре турында” Татарстан Республикасы Законының 3 статьясына үзгәреш кертү хакында”  (ТР Дәүләт Советы депутатлары Л.Н.Маврина, Р.Г. Ногманов тарафыннан 24 сентябрьдә кертелде).
Татарстан Республикасы Дәүләт Советы  матбугат хезмәте һәм 
“Татар-информ” мәгълүмат агентлыгының

 уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре џәм районнарына муниципаль берәмлекләр советы депутатлары џәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  џәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Гљлнар ЌӘЛӘЛОВА, Чулпан ӘХМӘТОВА 

ТР Дәүләт Советы матбугат хезмәте:

Телефоннары: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

Тиражы - 500 данә, Татарстан Республикасы Дәүләт Советы Аппаратыныћ күбәйтү цехында бастырылган.

